
ДАР ИН ШУМОРА:

Дар сарҳади Тоҷикистон ва 
Афғонистон чӣ мегузарад?

Ба тавофуқ нарасидем

Гузориш аз таҷлили
80-солагии Муродуллоҳ 
Шерализода 

Аз манбаъҳои 
даромад то хароҷот

Як нуқра ва як биринҷии 
Тоҷикистон аз Абу Заби 

Шарти нави Русия ба 
муҳоҷирон

Роҳҳои пешгирии мигрен 
дар зимистон

Чаро ҳаҷравӣ 
мусобиқа шуд? 

2 ЊАМЛА, 5 КУШТА

РУСИЯ ВА УКРАИНА

ЌУРБОНИ 
РОЊИ АДОЛАТ

БУЉЕТИ 
ТОЉИКИСТОН-2026

ВАРЗИШ

Ё ИХРОЉ,  Ё ЉАНГ

КАНЗИ ШИФО

ЉАВОРИ ОДАМИЯТ

8 КӮДАКИСТОНИ НАВ БАРОИ 1900 КӮДАК

с. 3

с. 6

с. 2

«ХУТАЛОН» КАЙ ВА ДАР КУЉО СОХТА МЕШАВАД?

ЊАФИЗ РАЊМОН: «ФУРӮЃ...» БА ТАЃЙИРОТ НИЁЗ ДОРАД  

МАЉМААИ ИСТИЌОМАТИИ 
«БУЛЬВАР СКАНДИНАВИЯ»

кӯч. Панҷрӯд, маҳ. 91/92
› Маҷмаа аз рӯйи лоиҳаи скандинавӣ - тарҳи мухтасар, 

фасадҳои равшан ва ҳавлиҳои бароҳат сохта мешавад.

› Маҷмаа дар марҳилаи аввали сохтмон қарор дошта, 
бунёди он бомаром идома меёбад.  

› Сохтмон 3 сол идома меёбад. 

› Барои харидорон пешпардохти қулай вуҷуд дорад, 
интихоби табъи дили худро барои зиндагии бароҳат 
имрӯз кунед. 

Телефони шуъбаи фурўш: 
(+992) 122-122-122

насия бе 
фоиз то 

4 сол

ЛИМИТ 4 КВТ  

ЊУШДОРИ 
МАСЪУЛИНИ 
БАРЌ БА 
СОКИНОН

ЊАЙАТИ МУШОВАРА

Шариф ЊАМДАМПУР,
Сармуњаррир, 
раиси њайати мушовара

Усмон РАЊИМЗОДА, 
муовини сармуњаррир

Одил НОЗИР,
муњаррир

Ќобилљон ХУШВАХТЗОДА, 
президенти АМИТ

Шералӣ КАБИР,
Вазири саноат ва 
технологияҳои нави ЉТ

Саидмукаррам 
АБДУЛЌОДИРЗОДА, 
раиси Шўрои уламои 
Тољикистон. 

Носирљон САЛИМӢ, 
академик

Рафаэл НЕКТАЛОВ, 
сармуҳаррири рўзномаи 
“The Bukharian Times”  

Масъуди МИРШОҲӢ, 
раиси Бунёди Рўдакӣ 
(Порис)

Шариф РАҲИМЗОДА, 
доктори илми иќтисодӣ, 
профессор 

Урватулло ТОИРОВ,
доктори илми филология, 
профессор

Тамара МОСКАЛЁВА, 
нависанда (ИМА), зодаи 
Тољикистон

Гулсифат ШАҲИДӢ, 
нависанда

Иноят ИНОЯТОВ, 
ҳуќуќшинос

Фирдавс САТТОРОВ,
сањифабанд

МУАССИС:
Њайати кормандони 	
њафтанома

Њафтанома дар Вазорати 
фарњанги Љумњурии Тољи-
кистон тањти №0054/РЗ 
сабти ном шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. Барои 
дар дигар нашрияњо чоп наму-
дани матолиб ва иќтибосњо аз 
«Тољикистон» зикри манбаъ 
њатмист. Њуќуќи муаллифии 
њамаи матолиби шумора ба 
идораи њафтаномаи «Тољи-
кистон» тааллуќ доранд ва 
тибќи ќонунгузории Љумњурии 
Тољикистон ва байналмилалї 
њифз карда мешаванд. Њафта-
нома аксњо ва маводњои љолибро 
аз шабакаи Интернет мавриди 
истифода ќарор медињад. 
Њафтанома масъулияти ма-
водњои интиќодї ва хусусияти 
таблиѓотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА
РЕКЛАМА 
ш. Душанбе, хиёбони 
С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

ТЕЪДОДИ НАШР:
33 000 нусха.

8 КӮДАКИСТОНИ НАВ БАРОИ БЕШ 
АЗ 1900 КӮДАК ДАР ДУШАНБЕ 

КӮДАКИСТОНИ 
“ВАТАНПАРВАР”

Нахуст, бо иштироки Прези-
денти мамлакат Эмомалӣ Раҳмон 
ва Раиси шаҳри Душанбе Руста-
ми Эмомалӣ дар кӯчаи Нисор 
Муҳаммади ноҳияи Шоҳмансури 
пойтахт Муассисаи таҳсилоти то-
мактабии хусусии “Ватанпарвар” 
мавриди баҳрабардорӣ қарор  ги-
рифт. 

Ин муассисаи таҳсилоти то-
мактабӣ аз ҷониби соҳибкор 
Шаҳбоз Қодирзода барои 300 
кӯдак сохта шудааст. Дар кӯда-
кистони хусусии “Ватанпарвар” 
барои 12 гурӯҳ 50 парастор ба кор 
бо маоши хуб ҷалб шудаанд ва ра-
ванди таҳсил дар он бо забонҳои 
тоҷикӣ, русӣ ва англисӣ сурат 
мегирад. Иншоот аз 3 ошёна ва 
таҳхона иборат буда, масоҳаташ 
зиёда аз 1000 метри мураббаъ ме-
бошад. Ҳамчунин, муассиса до-
рои нуқтаи хизматрасонии тиббӣ 
ва ошхона бо 160 ҷойи нишаст 
мебошад.

“Дар боғчаи навтаъсис аз рӯи 
китоби тозанашри “Шоҳнома”-и 
безаволи Абулқосим Фирдавсӣ 
машғулиятҳои инкишофи нутқ 
ба роҳ монда шудааст, ки ин 
иқдом ба бедор сохтани ҳисси 
худшиносӣ дар замири кӯдакон 
таъсир мегузорад”,- иттилоъ ме-
диҳад хадамоти матбуоти Сарва-

ри давлат.
Бо сохта ба истифода додани 

ин боғчаи нав, шумораи муас-
сисаҳои томактабӣ дар ноҳияи 
Шоҳмансури шаҳри Душанбе ба 
31 адад ва фарогирии кӯдакон ба 
онҳо ба 6049 нафар расид.

«БАСБӢ» - КӮДАКИСТОНИ 
БАЙНАЛМИЛАЛИИ 

ИННОВАТСИОНӢ
Ҳамчунин, 3-юми декабр бо 

иштироки Сарвари давлат Эмо-
малӣ Раҳмон ва Раиси шаҳри 
Душанбе Рустами Эмомалӣ дар 
кӯчаи Рустам Амакиеви ноҳияи 
Фирдавсии шаҳри Душанбе Му-
ассисаи таҳсилоти томактабии 
хусусии Кӯдакистони байналми-
лалии инноватсионии “Басбӣ» 
мавриди баҳрабардорӣ қарор 
гирифт.

Иншооти навбунёди соҳаи ма-
ориф аз ҷониби соҳибкор Рустам 
Саидов бо маблағи 20 миллион 
сомонӣ сохта шудааст. Муассисаи 
тозабунёд аз ду бинои 4-ошёна ва 
таҳхона иборат аст ва дар он барои 
инкишофи зеҳнии кӯдакон ва бо-
зиҳои гуногуни шавқовар шароити 
хуби таълим фароҳам оварда шуда, 
барои 600 кӯдак пешбинӣ гарди-
дааст.

Дар ин муассисаи томактабӣ 
кӯдакони аз синни 2 то 6-сола 
қабул гардида, бо 4 вақт хӯроки 
гарм таъмин мегарданд. Омӯзи-

шу парасторӣ дар он бо 3 забон 
- тоҷикӣ, русӣ ва англисӣ ба роҳ 
монда шудааст.

КӮДАКИСТОНИ 
“ГУЛИСТОН” - 400 ҶОЙ 
БО ШАРОИТИ МУОСИР
3-юми декабр бо иштироки 

Президенти мамлакат Эмомалӣ 
Раҳмон ва Раиси шаҳри Душан-
бе Рустами Эмомалӣ дар ноҳияи 
Синои пойтахт Муассисаи таҳ-
силоти томактабии «Гулистон» 
ба истифода дода шуд.

Ин муассисаи томактабӣ аз 
як бинои сеошёна ва таҳхона 
иборат буда, дар он раванди таъ-
лиму тарбияи кӯдакон ба таври 
босамар бо се забон - тоҷикӣ, 
русӣ ва англисӣ ба роҳ монда 
шудааст. 

Дар бинои навбунёди кӯда-
кистони «Гулистон» 20 гурӯҳ 
фаъолият мекунанд ва дар онҳо 
400 кӯдак ба таълиму тарбия фа-
ро гирифта мешаванд. 

Сарвари давлат Эмомалӣ Раҳ-
мон аз синфхонаҳо, ҳуҷраҳои 
хоб ва шароити умумии ин му-
ассисаи томактабӣ дидан наму-
да, ба масъулин ҷиҳати таълиму 
тарбияи дурусти кӯдакон дасту-
ру тавсияҳо дод. 

МАКТАБИ БАЧАГОНАИ 
МУСИҚИИ №3 

Муассисаи давлатии “Мак-
таби бачагонаи мусиқии №3 ба 
номи Абдуфаттоҳ Одинаев” дар 
ноҳияи Синои пойтахт ҷойгир 
аст. Ин иншооти нави дуошёна 
барои 300 хонанда дар 2 баст пеш-
бинӣ шудааст. Дар бинои нави 
Мактаби бачагонаи мусиқӣ ша-
роити муосир фароҳам буда, он аз 
ҳуҷраҳои корӣ, синфхонаҳои таъ-
лимии рақс, фортепиано, созҳои 
халқӣ, сурудҳои академиву фалак 
ва ғайра иборат аст. Ҳамчунин, 
барои баргузор намудани ҳамои-
шу чорабиниҳо дар ин ҷо толори 
барҳаво бо 42 ҷойи нишаст ва ки-
тобхона ҷойгир шудааст.

Мактаби бачагона соли 1962 
дар заминаи хонаи истиқоматӣ 
ташкил шуда, ба талаботи имрӯза 
ҷавобгӯ набуд. Ҳоло бошад, хо-
нандагон имкон доранд дар би-
нои нав, ки дорои шароити муо-
сир аст, ба таҳсил ва ҳунаромӯзӣ 
машғул шаванд.

Ёдовар мешавем, ки соли 2025 
то имрӯз дар шаҳри Душанбе 5 
мактаб бо 2650 ҷойи нишаст дар 
ду баст ва 16 муассисаи томакта-
бӣ барои 3640 кӯдак ба истифода 
дода шудааст.

3-юми декабр бо иштироки Президенти 
Ҷумҳурии Тоҷикистон Эмомалӣ Раҳмон ва 
Раиси шаҳри Душанбе Рустами Эмомалӣ дар 
пойтахт ҳашт муассисаи нави томактабӣ ба 
фаъолият оғоз карданд, ки дар маҷмуъ барои 
1900 кӯдак пешбинӣ шудаанд. Тибқи иттилои 
хадамоти матбуоти Сарвари давлат, сохтмони 
98 кӯдакистони дигар барои қабули 23 ҳазор 
кӯдак дар Душанбе идома дорад.

САРИ САБЗ

- Мушкилӣ ва кам-
будиҳое, ки ҳаст, мо 

варзишгарон бояд нагӯем, чунки 
майдон аз далер аст, дар даруни толори 
варзишӣ ё татами, ё дар дигар варзиш-
гоҳ шароити хуб фоида намеорад. Он 
ҷо қувваю нерӯ нақш мебозад.

- Ҳммм, мушкиливу камбудиҳоро 
гуфтан магар кори хуб нест, ки роҳҳои 
ислоҳашон ҷуста шаванд? Охир, ша-
роити хуб ба қувваю нерӯ тақвият 
мебахшад ку!

- Ба як театр зиндагӣ 
пеш намеравад. Филмҳои 

касбӣ дар як сол як ё дуто мешаванд, 
ки ин низ наметавонад моро соҳиби ма-
блағи зиёд гардонад... Агар хеле маблағи 
зиёд ҳам диҳанд, ман ба офаридани он 
нақшҳое, ки аслан қобили қабул нест, 
розӣ намешавам.

- Пас, боз ягон кори даромадноки 
дигар ҷустанатон лозим мешавад, то 
зиндагиро пеш баред. Зеро, ба гуфти ху-
датон, филми касбии зиёд ёфтан амри 
муҳол аст.

Абдулмуъмин ШАРИФӢ, 
Ҳунарпешаи шоистаи 
Тоҷикистон

Мавзуна ЧОРИЕВА,
варзишгари риштаи 
бокс

Аъзам РОЗИҚ, 
ҳунарманди театру 
синамо

- Ман куҷову шайх 
будан куҷо? Эй кош, як 

заррае аз тақвои шайхҳои асилро ме-
доштам. Шайх инсони ростгӯ, ростхӯ, 
рострав. Аммо ман дар зоҳир шайх ме-
тобам, дар асл бисёр каҷиҳову нише-
биҳо дорам, ки баъзан худам аз корҳои 
мекардаву ҳарфҳои мегуфтаам даҳшат 
мекунам.

- Ягон даҳшат накунед ва ба ташвиш 
ҳам наафтед. Шумо аниқ шайх, шайхи 
асил. Зеро, корҳову ҳарфҳои мегуфта-
атонро пинҳон накарда, аз каҷиҳову 
нишебиҳоятон ёдовар шудед.

ОШКОРО

Масъулони Шабакаҳои тақ-
сими барқ бо фиристодани 
паёмак ба мардум, аз ҷумла 
сокинони Душанбе, ҳушдор до-
даанд, ки агар онҳо дар як вақт 
аз 4 киловат бештар барқ исти-
фода баранд, интиқоли барқ ба 
хонаҳояшон барои 30 дақиқа ба 
таври худкор қатъ мегардад. Ин 
муроҷиат ба сокиноне рабт до-
рад, ки аз ҳисобгираки якфаза 
(220 В) истифода мебаранд.

Аз мардум хоста шудааст, 
ки дар як вақт аз чанд дастгоҳи 
барқӣ, ба мисли уту (дарзмол), 
печҳо ва дастгоҳи ҷомашӯӣ ис-
тифода накунанд.

Мақомот зарурати кам карда-
ни истифодаи барқро ба камша-
вии об дар дарёҳо рабт додаанд, 
ки ба гуфтаи онҳо ба ҳаҷми ис-
теҳсоли он таъсир расонидааст.

Шабакаҳои тақсими барқ дар 
паёмак ба сокинон гуфтааст, ин 
чораҳо муваққатӣ буда, барои 
сарфаи об роҳандозӣ шудаанд.

Ҳафтаҳои охир сокинони зи-
ёде дар Душанбе аз мушкили бе-
барқӣ ва ҷорӣ шудани маҳдудият 
ё лимити шадид шикоят доранд. 
Дар бисёре аз ноҳияву мин-
тақаҳои дигари Тоҷикистон со-
кинон мегӯянд, ки дар шабонарӯз 
ҳамагӣ 1-3 соат барқ доранд.

Дар як номаи дигар, ки бо им-
зои раҳбари Шабакаҳои тақсими 
барқ ба мақомоти зертобеи он 
фиристода шудааст, гуфта шу-
дааст, ки барқ тавассути ҳисоб-
кунакҳои ҳушманд "мувофиқи 
навбат ва бо тартиби муайян аз 

системаи биллингӣ хомӯш карда 
мешавад".

Дар ин нома, ки нусхаи он 
ба шабакаҳои иҷтимоӣ роҳ ёфт, 
дастур шудааст, ки барқи корхо-
наҳои давлатӣ ва идораҳои буҷавӣ 
аз соати шаши бегоҳ то оғози рӯ-
зи корӣ қатъ шавад. Ҳушдор дода 
шудааст, ки дар сурати саркашӣ 
аз ин дастур, шахсони масъул ҷа-
зо хоҳанд гирифт.

Имсол сокинони Тоҷикистон 
мегӯянд, ки “лимит”-и барқ ша-
дидтар шуда, дар як шабонарӯз 
аз 2 то 4 соат бо барқ таъмин 
ҳастанд. Ба таъкиди онҳо, ин реҷа 
ҳам на ҳама вақт риоя мешавад. 
Масъулини интиқолу тақси-
моти барқ тасдиқ мекунанд, ки 
дар кишвар “дар интиқоли барқ 
маҳдудияти сахт ҷорӣ шудааст” ва 
мушкилро ба паст шудани сатҳи 
об дар обанбори НБО “Норак” 
рабт медиҳанд.

Дар пайи норасоии барқ чунин 
тадбирҳои муваққатии сарфаи 
барқ дар кишвар ҷорӣ шудааст:

- шомгоҳон қатъ намудани 
интиқоли барқ дар корхонаву 
ташкилотҳои буҷетӣ;

- манъи кори нуқтаҳои нерӯ-
диҳӣ барои мошинҳои барқӣ 
(электромобилҳо) аз соати 18:00 
то 22:00;

- қатъи худкори интиқоли барқ 
ба хонаҳо дар сурати зиёд шудани 
сарборӣ аз 4-5 кВт.

- хомӯш кардани барқ ё ча-
роғҳои кӯчагӣ, ки “аҳамияти 
стратегӣ надоранд”.

Д. ҚОДИРПУР 

Инчунин, сеюми ноябр бо 
Қарори Ҳукумати Ҷумҳурии 
Тоҷикистон Ҷӯрабек Муҳам-
мадзода директори Муассисаи 
давлатии «Маркази татбиқи 
лоиҳаи сохтмони Нерӯгоҳи 
барқи обии «Хуталон» таъин 
гардид.

Азбаски то таъсиси муасси-
саи мазкур дар бораи Нерӯгоҳи 
барқи обии «Хуталон» дар ҳеҷ 
ҷо гузорише нашр нашуда буд, 
аксаран донистан мехоҳанд, 
ки ин нерӯгоҳ дар куҷо ва кай 
бояд сохта шавад. Бо мақсади 
равшанӣ андохтан ба ин мав-
зуъ мо ба Вазорати энергетика 
ва захираҳои оби Ҷумҳурии 

Тоҷикистон муроҷиат кардем. 
Тавре аз вазорати мазкур ит-
тилоъ доданд, мувофиқи ни-
шондиҳандаҳои пешнавишти 
асосноккунии техникию 
иқтисодӣ, Нерӯгоҳи барқи 
обии «Хуталон» («Шӯроб») 
дар маҷрои дарёи Вахш, дар 
байни ду нерӯгоҳи барқи обии 
бузург - НБО «Роғун» (аз бо-
ло) ва НБО «Норак» (аз поён) 
бунёд хоҳад шуд. Иқтидори 
лоиҳавии нерӯгоҳ бо насби 6 
гидроагрегат 800 МВт муайян 
шуда, истеҳсоли миёнаи со-
лонаи нерӯи барқ дар он 2,684 
ГВт/соатро ташкил хоҳад дод. 
Сарбанди нерӯгоҳ гиливу сан-

ЛИМИТ 4 КВТ  
Ҳушдори масъулини барқ ба сокинон

НБО «ХУТАЛОН» КАЙ ВА ДАР 
КУЉО СОХТА МЕШАВАД?

31-УМИ ОКТЯБРИ СОЛИ РАВОН ТАҲТИ РАЁСАТИ ПРЕЗИДЕНТИ ҶУМҲУ-
РИИ ТОҶИКИСТОН, ПЕШВОИ МИЛЛАТ, РАИСИ ҲУКУМАТИ КИШВАР 
МУҲТАРАМ ЭМОМАЛӢ РАҲМОН МАҶЛИСИ ҲУКУМАТИ ҶУМҲУРИИ 
ТОҶИКИСТОН БАРГУЗОР ГАРДИД, КИ ДАР ОН БАРОБАРИ ДИГАР МА-
СЪАЛАҲО, ҲАМЧУНИН, ДАР БОРАИ ТАЪСИСИ МУАССИСАИ ДАВЛАТИИ 
«МАРКАЗИ ТАТБИҚИ ЛОИҲАИ СОХТМОНИ НЕРӮГОҲИ БАРҚИ ОБИИ 
«ХУТАЛОН» ШАХСОНИ МАСЪУЛ ГУЗОРИШ ДОДА БУДАНД. 

гӣ буда, бо баландии 76 метр ва 
паҳноии 234 метр сохта меша-
вад. Бунёди толори агрегатҳо 
бо дарозии 225 метр, паҳноии 
45 метр ва баландии 60 метр ба 
нақша гирифта шудааст. Ҳаҷ-
ми оби фоиданок 4 млн.м/куб 
аст. Муҳлати сохтмони нерӯгоҳ 
72 моҳ пешбинӣ шуда, арзиши 
лоиҳа 2,247 млрд доллари ИМА 
арзёбӣ гардидааст.

Қобили зикр аст, ки Тоҷи-
кистон бо захираҳои бузур-
ги обӣ ва мавқеи мувофиқи 
ҷуғрофӣ дорои иқтидори 
зиёди энергетикӣ буда, бу-
нёди нерӯгоҳҳои барқи обӣ 
дар афзалияти кори Ҳуку-
мати кишвар қарор дорад. 
Расидан ба истиқлоли энер-
гетикӣ яке аз ҳадафҳои стра-
тегии кишвар эълон гардида, 
дар доираи он то имрӯз садҳо 
МВт иқтидорҳои энергетикӣ 
ба истифода дода шудаанд. 
Бино бар дурнамо, дар соли 
2027 бо ба истифода додани 
агрегатҳои навбатии НБО 
«Роғун» ва ивази ду агрегати 
фаъол ба агрегатҳои иқти-
дорҳои калонтар кишвар пур-
ра ба истиқлоли энергетикӣ 
ноил мешавад.

Бунёди НБО «Хуталон» бо-
шад, як қадами ҷиддии дигар 
дар самти рушди иқтисоди «са-
бз» маҳсуб ёфта, мавриди исти-
фода қарор гирифтани он бо-
иси боз ҳам рушди иқтисодию 
иҷтимоии кишвар мегардад.

Шариф  АТОБУЛЛОЕВ

Соли 2025-ум 83 ҳазор зану дух-
тар дар саросари ҷаҳон аз дасти 
шавҳар (дӯстдошта) ё хешовандо-
нашон кушта шудаанд. Яъне ҳар рӯз 
ба ҳисоби миёна 137 зану духтар ба 
қатл расонида шудаанд.

Ин оморро рӯзи 25-уми ноябр бах-
ши мубориза бо маводи мухаддир ва 
ҷинояткории СММ ва “СММ-Занон” 
ба муносибати Рӯзи байналмилалии 
барҳам додани хушунат алайҳи занон 
нашр кардааст.

Дар гузориш зикр мешавад, ки 60% 
занону духтарони кушташуда (50 ҳа-
зор нафар) аз ҷониби шавҳарон ё аъ-

зои оила кушта шудаанд. Дар муқоиса, 
танҳо 11% куштори мардон аз ҷониби 
хонавода ё ҳамсар содир шудааст. 

Дар гузориш гуфта мешавад, ки ба-
ландтарин сатҳи куштори занон дар 
Африқо ба қайд гирифта шудааст, ки 
ба ҳар 100 ҳазор зан 3 ҳолати фавт ду-
руст меояд. Мақоми баъдиро ИМА 
ишғол кардааст.

Дар Осиёи Марказӣ тағйи-
роти бузургмиқёси демографӣ 
ҷараён дорад, ки дар даҳсолаи 
наздик ояндаи иқтисодӣ ва иҷти-
моии минтақаро муайян хоҳанд 
кард. 

Мувофиқи гузориши мин-
тақавии “Насли 2050 дар Осиёи 
Марказӣ”, ки бо дастгирии Бунё-
ди кӯдакони СММ (ЮНИСЕФ) 
таҳия шудааст, имрӯз синни зиёда 
аз нисфи аҳолии Осиёи Марказӣ 
аз 30-сола поинтар аст. Дар па-
сманзари пиршавии босуръати 
аҳолии ҷаҳон, Осиёи Марказӣ 
яке аз минтақаҳои ҷавонтарини 
АвруОсиё боқӣ мемонад. Дар 

Тоҷикистон синни миёна 22 сол, 
Қирғизистон - 25 ва Ӯзбекистон 
- 27 солро ташкил медиҳад. Тавре 
СММ иттилоъ медиҳад, то соли 
2050 ин нишондиҳандаҳо нисба-
тан паст боқӣ монда, барои ҷаҳи-
ши иқтисодӣ равзанаи имкони-
ятҳо нигаҳ дошта мешавад.

Қатли 83 ҳазор 
зану духтар 
дар як сол

Осиёи Марказии 
ҷавонҳо

Русия мегӯяд, ки бо 
Амрико дар бораи 
тарҳи пешниҳодии 
сулҳ дар Украина 
гуфтугӯҳои "суд-
манд" анҷом дода-
аст, аммо ҳанӯз ҳеч 
тавофуқе наздик 
нест.

Ҳайати амрикоӣ бо раҳба-
рии Стив Виткофф, намоян-
даи вижаи Амрико рӯзи 2-юми 
декабр дар Кремл бо Владимир 
Путин, раисҷумҳури Русия ва 
мақомҳои ҳамроҳи ӯ наздик 
ба панҷ соат дар бораи тарҳе 
гуфтугӯ карданд, ки ҳадафи он 
поён додан ба ҷанги Русия дар 
Украина аст.

Пас аз ин нишаст Юрий 
Ушаков, мушовири прези-
денти Русия дар умури хо-
риҷӣ зимни нишасти хабарӣ 
дар Кремл гуфт, ки сулҳ ҳанӯз 
наздик нашудааст, аммо дур 
ҳам нест.

Ӯ "масоили қаламрав"-ро 
яке аз муҳимтарин нуқтаҳои 
мавриди ихтилоф донист ва 
афзуд, ки ду тараф бештар 
дар бораи моҳияти тарҳ суҳ-
бат карданд, на ҷузъиёти он. 
Ушаков афзуд, ки баъзе пеш-

ниҳодҳо барои Русия қобили 
қабул буд ва дар бораи баъзеи 
дигар интиқодҳо доштанд.

Ӯ таъкид кард: "Бе ҳалли ма-
съалаҳои қаламрав ҳеч шонсе 
барои поёни буҳрони Украи-
на намебинем. Акнун замони 
он расидааст, ки Маскав ва 
Вашингтон барои расидан ба 
пешрафти воқеӣ ба таври ҷид-
дӣ корро оғоз кунанд".

Стив Виткофф дар бораи 
гуфтугӯҳои анҷомшуда изҳо-
ри назари фаврӣ накард ва пас 
аз тарки Кремл ба Сафорати 
Амрико дар Маскав рафт.

Қабл аз оғози гуфтугӯ бо 
Виткофф, раисҷумҳури Ру-
сия Владимир Путин хитоб 
ба ҳомиёни аврупоии Украина 
гуфт, ки Маскав алоқае ба ҷанг 
ва даргирӣ бо онҳо надорад, 
аммо агар Аврупо ба дунболи 
ҷанг бошад, Русия ҳам коми-
лан омода аст.

Путин рӯзи 2-юми декабр 
иддао кард, ки қудратҳои ав-
рупоӣ хостори "таҳмили на-
въе созиши сулҳ бо Украна" 
ҳастанд, ки аз нигоҳи Маскав 
"комилан ғайри қобили қабул 
аст".

Раисҷумҳури Русия қу-
дратҳои аврупоиро муттаҳам 
кард, ки бо ироаи пеш-
ниҳодҳое, ки ба гуфтаи ӯ, "ба 
хубӣ медонанд барои Маскав 

ғайри қобили пазириш хоҳад 
буд", ба талошҳои Доналд 
Трамп барои поён додан ба 
ҷанги сесола миёни Русия ва 
Украина латма мезананд.

Путин иддао кард, ки қу-
дратҳои аврупоӣ бо қатъи ро-
бита бо Русия амалан худро 
аз гуфтугӯҳои сулҳи Украина 
берун кардаанд.

Ҳамзамон, Владимир Зе-
ленский, раисҷумҳури Укра-
ина дар сафар ба Ирландия 
хостори поёни қатъии ҷанг 
шуд, на созиши кӯтоҳмуддат 
дар даргириҳо.

Ӯ рӯзи 2-юми декабр дар 
нишасти хабарии муштарак 
бо нахуствазири Ирландия бар 
зарурати барқарории як "сулҳи 
шарафмандона" таъкид кард 
ва гуфт, ки барои таҳқиқи ин 
амри муҳим "ҳама бояд аз сулҳ 
пуштибонӣ кунанд".

Ӯ як рӯз қабл дар Порис пас 
аз мулоқот бо Эммануэл Ма-
крон, раисҷумҳури Фаронса 
гуфт, ки барномаи сулҳ бисёр 
хуб аст, аммо баҳс дар мавриди 
вогузории сарзаминҳо барои 
Украина мавзуи бисёр печида 
ба шумор меравад. Зеленский 
ҳифзи тамомияти арзии Укра-
инаро авлавияти аслӣ хонд.

Аз оғози соли равон то ку-
нун ин шашумин мулоқоти 
Витткоф бо Путин аст.

Русия мехоҳад ихроҷу 
истирдоди шаҳрвандони 
хориҷиеро, ки бо Вазорати 
дифои ин кишвар қарордод 
баста, дар ҷанги зидди Укра-
ина ширкат доранд, манъ 
кунад.

Комиссияи ҳукуматӣ оид 
ба қонунгузорӣ тарҳи қонуне-
ро дар ин бора таҳия карда, ба 
Думаи давлатӣ фиристодааст. 
Эҳтимол Маскав ният дорад 
бо ин роҳ хориҷиёни бештаре-
ро барои артиш ва сафарбарӣ 
ба ҷанг ҷалб кунад.

Тибқи ин тарҳ, ҳамчунин 
ба хориҷиён дар гирифтани 
ҳаққи иқомат, иҷозатномаи 

кор ва иҷозаи вуруд ба Русия 
набояд посухи рад дода шавад.

Ин санад истирдоди шир-
катдорони ҷанг дар Укра-
инаро барои адои ҷазо ба 
кишварҳои худашон низ манъ 
мекунад. Тасмими манъи ин-
тиқоли сарбозони қарордодӣ 
ба давлатҳои дигар ба ҳазорҳо 
муҳоҷири корӣ аз Осиёи Мар-
казӣ рабт мегирад, ки аз тара-
фи Русия ба ҷанги Украина 
сафарбар шудаанд.

Қ о н у н  д а р  а к с а р и 
кишварҳои Осиёи Марказӣ 
ширкати шаҳрвандон дар ни-
зоъҳои хориҷиро манъ ва ҷазо 
пешбинӣ кардааст.  

БА ТАВОФУЌ НАРАСИДЕМЁ ИХРОЉ, Ё ЉАНГ
Шарти нави Русия ба муҳоҷирон

150 ЊАЗОР МУЊОЉИРИ ТОЉИК 
ДАР "РӮЙХАТИ СИЁЊ"-И РУСИЯ

Мақомоти Тоҷикистон омо-
ри муҳоҷиронеро эълон кар-
данд, ки номашон ба рӯйхати 
шахсони зери назорати Русия 
шомил шудааст.

Ба иттилои намояндагии 
Вазорати меҳнат ва муҳоҷи-
рати Тоҷикистон дар Русия, 
номи 150 ҳазор тоҷикистонӣ 
ба рӯйхати шахсони таҳти на-
зорати Русия ворид шудааст. 
Ин рӯйхат аз 5-уми феврали 
имсол амалӣ шуд ва номи он 
шаҳрвандони хориҷие ба он 
шомил мешавад, ки дар Русия 
ягон қонуншиканӣ кардаанд.

Мақомоти Русия то моҳи 
сентябри имсол ба муҳоҷироне, 

ки номашон дар ин рӯйхат буд, 
фурсат доданд, ки будубоши 
худро дар ин кишвар қонунӣ 
кунанд.

Намояндагии Вазорати 
меҳнат аз муҳоҷирони тоҷик 
хост номи худро дар ин рӯйхат 
санҷанд ва агар исмашон онҷо 
бошад, ихтиёран Русияро тарк 
кунанд, то даромадашон ба ин 
кишвар манъ нашавад.

Мақомоти Тоҷикистон бори 
ахир моҳи октябри соли 2024 
омори муҳоҷирони дар "рӯйха-
ти сиёҳ"-и Русия бударо эълон 
карда буданд. Он вақт номи 
зиёда аз 120 ҳазор шаҳрванди 
Тоҷикистон ба ин рӯйхат аф-
тида буд.

Эмомалӣ Раҳмон, Пре-
зиденти Тоҷикистон 2-юми 
декабр бо Нуъмон Кур-
тулмуш, раиси парлумони 
Туркия мулоқот кард. Кур-
тулмуш ҳамчунин дар сафа-
раш ба Тоҷикистон бо раиси 
Маҷлиси миллии МО ҶТ ва 
шаҳрдори Душанбе Руста-
ми Эмомалӣ ва дигар шах-
сони расмӣ дидору мулоқот 
анҷом дод. Ҷонибҳо роби-
таҳои байнипарлумонӣ ва 
ҳамкориҳои ду кишвар дар 
самти тиҷорату иқтисод, 
маориф, илм, фарҳанг ва 
сайёҳиро баррасӣ кардаанд.  

***
Сафорати Амрико дар 

Тоҷикистон бо нашри ба-
ёния рӯзи 29-уми ноябр ба 
сокинон ҳушдор додааст, 
ки ба “миёнаравоне, ки ид-
дао доранд сабтином барои 
"Green Card" аллакай оғоз 
шуд”, бовар накунанд. Гуф-
та мешавад, ки сомонаҳои 
расмии ИМА дар бораи са-
бти дархост барои "Green 
Card" маълумот хоҳанд дод. 
Ин ниҳод таъкид кардааст, 
ки корбарон бояд фақат ба 
сомонаҳое бовар ва такя ку-
нанд, ки дар охирашон на-
виштаи ".gov" доранд.

***

2-юми декабр дар Театри 
опера ва балети ба номи 
Садриддин Айнӣ Рӯзҳои 
фарҳанги Чин дар Тоҷики-
стон бо баргузори консерти 
ҳунармандони чинӣ ифти-
тоҳ гардид. Ҳамчунин, Мат-
лубахон Сатториён, вазири 
фарҳанги Тоҷикистон бо 
Лу Инчун, муовини вази-
ри фарҳанг ва сайёҳии Чин 
дидору гуфтугӯ кардааст. 
Рӯзҳои фарҳанги Чин дар 
дигар манотиқи Тоҷикистон 
идома хоҳанд ёфт.

***
Рамазон Раҳимзода, ва-

зири корҳои дохилии Тоҷи-
кистон дар шаҳри Мински 
Беларус бо Иван Кубра-
ков, вазири умури дохилии 
ин кишвар дидору гуфтугӯ 
кардааст. Дар ин мулоқот, 
ки рӯзи 2-юми декабр су-
рат гирифт, масъалаи му-
бодилаи таҷрибаи Беларус 
дар истеҳсолу истифодаи 
паҳпод (дрон)-ҳо ва му-
бориза алайҳи ҷиноятҳои 
сайберӣ (киберӣ) баррасӣ 
гардидааст.  

***
30-юми ноябр Муҳаммад 

Шодиён, вакили парлумо-
ни Тоҷикистон аз ҲХДТ дар 
60-солагӣ даргузашт. Ӯ зо-
даи ноҳияи Данғара буда, то 
интихоб шуданаш ба ҳайси 
вакил дар соли 2020 ректори 
Донишгоҳи давлатии Бохтар 
ба номи Носири Хусрав (аз 
соли 2012 то 2020) буд.

МАШВАРАТИ ПРЕЗИДЕНТ

Эмомалӣ Раҳмон рӯзи якуми 
декабр дар вохӯрӣ, ки роҳбаро-
ни сохторҳои қудратӣ ва ҳифзи 
ҳуқуқу тартиботи кишвар ширкат 
доштанд, вазъи кунунӣ дар сарҳа-
ди давлатии миёни Тоҷикистону 
Афғонистон ва роҳҳои тақвияти 
ҳифзи онро баррасӣ карда, барои 
пешгирии ҳамлаҳо ба роҳбарони 
мақомоти қудратии кишвар дастур 
додааст.

“Эмомалӣ Раҳмон амалҳои ғай-
риқонунӣ ва иғвоангези шаҳрван-
дони Афғонистонро шадидан 
маҳкум намуда, ба масъулин дастур 
доданд, ки доир ба ҳалли масъала 
ва пешгирӣ аз такрори чунин ҳо-
дисаҳои нохуш аз чораю тадбирҳои 
муассир кор бигиранд”,- навишта-
аст хадамоти матбуоти Президент.

ДУ ҲАМЛА ДАР ЯК ҲАФТА

Ин машварати Президенти 
кишвар бо роҳбарони сохторҳои 
қудратӣ дар ҳолест, ки дар як ҳаф-
таи охир аз сӯи Афғонистон ба 
Тоҷикистон ду ҳамла сурат гирифт. 

Ҳамлаи якумро рӯзи 27-уми но-
ябр ВКХ Тоҷикистон расонаӣ кард 
ва гуфт, ҳамла ба бошишгоҳи кор-
гарони корхонаи "Шоҳин СМ" бо 
истифода аз силоҳҳои оташфишон 
ва паҳподи муҷаҳҳаз бо норинҷак 
сурат гирифта, дар пайи он се кор-
манди ширкати маъдантозакунии 
"Шоҳин СМ", ки шаҳрвандони 
Чин будаанд, ҷон бохтаанд. 

ВКХ-и Тоҷикистон ин ҳамларо 
кори гурӯҳҳои ҳаросафкан хонда, 
маҳкум кард ва аз мақомоти феъ-
лии Афғонистон даъват кард, ки 
барои таъмини суботу амният дар 
марз тадбирҳои муассир андешанд.

Дар изҳороти имрӯзаи КДАМ 
Тоҷикистон низ ин ҳодиса ишо-
ра шудааст: “Айнан чунин амали 
террористӣ рӯзи 26-уми ноябри 
соли ҷорӣ аз ҳудуди вулусволии 
Шаҳри Бузурги вилояти Бадах-
шони Афғонистон ба қаламрави 
ноҳияи Шамсиддин Шоҳини 
Ҷумҳурии Тоҷикистон сурат ги-
рифта буд, ки дар натиҷаи он 3 
корманди ширкати "Шоҳин-СМ" 

аз ҳисоби шаҳрвандони Ҷумҳурии 
Мардумии Чин ба ҳалокат расида, 
як нафар захмӣ гардид”.

Ҳамлаи дуюм бошад, рӯзи 30-
юми ноябр сурат гирифт.

Нерӯҳои марзбонии Кумитаи 
давлатии амнияти миллии Тоҷи-
кистон (КДАМ) бо пахши як 
изҳорот гуфт, ин ҳодиса тахминан 
соати 18:45-и бегоҳи 30-юми но-
ябр рух дода, “аъзои гурӯҳи мусал-
лаҳи террористӣ аз ҳудуди деҳаи 
Рузваяки вулусволии Моҳи Майи 
вилояти Бадахшони Афғонистон 
ба кормандони ширкати роҳсозии 
"China Road and Bridge Corporation" 
дар деҳаи Шодаки ҷамоати деҳоти 
Вишхарви ноҳияи Дарвози Тоҷи-
кистон ҳамлаи мусаллаҳона анҷом 
доданд”.

Дар пайи ҳамла ду шаҳрванди 
Чин ба ҳалокат расида, 2 шаҳрван-
ди дигари ин кишвар ҷароҳат бар-
доштанд.

КДАМ гуфтааст, ҷониби Тоҷи-
кистон бо изҳори нигаронии амиқ 
ин амалҳои мудҳиши гурӯҳҳои ҷи-
ноятиро қотеъона маҳкум намуда, аз 
мақомоти феълии Афғонистон даъ-
ват кардааст, ки барои таъмини амну 
субот дар хати сарҳади давлатии ду 
кишвар ва дастгир намудани афроди 
ба ин амалҳо дастдошта тадбирҳои 
муассири саривақтӣ андешад.

“Бо вуҷуди талошҳои мунта-
зами ҷониби Тоҷикистон ҷиҳати 
ҳифзи амният ва эҷоди фазои ҳам-
кории мутақобилан судманд дар 
минтақаҳои наздисарҳадии Тоҷи-
кистон ва Афғонистон амалҳои 
гурӯҳҳои ҷинояткор барои халал-
дор намудани вазъият дар сарҳади 
давлатӣ ба қайд гирифта шуданд”,- 
омадааст дар изҳороти КДАМ, ки 
дар хабаргузории "Ховар" нашр 
шудааст.

ТАЛАБИ 
САФОРАТИ ЧИН

Дар пайи куштори 5 шаҳрванди 
Чин дар манотиқи марзии Тоҷи-
кистон, Го Чжизюн, сафири ин 
кишвар дар Душанбе бо Сироҷид-
дин Муҳриддин, вазири корҳои хо-
риҷӣ ва Фарҳод Камолзода, муови-
ни аввали раиси КДАМ "ба таври 

фаврӣ" тамос гирифтааст. 
Ба иттилои сомонаи Сафорати 

Чин намояндаи дипломатии ин 
кишвар аз мақомоти Тоҷикистон 
хостааст, ки барои таъмини ам-
нияти корхонаҳо ва шаҳрвандони 
чинӣ "ҳамаи чораҳои заруриро ан-
дешанд".

Ба гуфтаи манбаъ, ҷониби 
Тоҷикистон "ҳамлаҳои мусал-
лаҳона ба шаҳрвандони Чинро ба 
шиддат маҳкум карда", гуфтааст, 
ки "ба талаботи ҷониби Чин аҳа-
мияти ҷиддӣ медиҳад ва чораҳои 
амниятиро фавран тақвият хоҳад 
дод, то амнияти корхонаҳо ва 
шаҳрвандони чинӣ ба таври комил 
ҳифз гардад".

ТАМОС БО СИРОҶИДДИН 
МУҲРИДДИН 

Дар пайи ҳамлаҳо аз хоки Афғо-
нистон ба шаҳрвандони Чин дар ду 
ноҳияи наздимарзии Тоҷикистон 
Вазорати корҳои хориҷии "Толи-
бон" рӯзи 2-юми декабр дар эъло-
мияе навишт, ки Амирхон Мут-
тақӣ ва Сироҷиддин Муҳриддин 
"ба идомаи тамоси нерӯҳои марзӣ, 
ҳамкориҳои амниятӣ ва баргузо-
рии нишастҳои кумитаҳои мушта-
рак тавофуқ карданд".

Бар асоси изҳороти "Толибон", 
Муттақӣ ба Сироҷиддин Муҳрид-
дин гуфтааст, ки ду кишвар ахиран 
фазои эътимод ва ҳамкориҳои си-
ёсӣ, иқтисодӣ ва амниятиро эҷод 
кардаанд, "аммо баъзе аз ҳалқаҳо 
талош доранд ба ин раванд осеб 
бизананд". 

Гуфта мешавад, ки Мут-
тақӣ омодагии кишварашро дар 
таҳқиқоти муштарак дар бораи 
раванди кушта шудани шаҳрван-
дони Чин дар хоки Тоҷикистон бо 
ин кишвар изҳор доштааст.

Мавриди зикр аст, ки ин наху-
стин гуфтугӯйи дипломатҳои ар-
шади ду кишвар дар чаҳор соли пас 
аз ба сари қудрат омадани ҳукумати 
"Толибон" аст. 

НИГАРОНӢ АЗ КОБУЛ

Жоу Шинг, сафири Чин дар 
Кобул бо Муҳаммаднаим Вардак, 
муовини молӣ ва идории Вазорати 

корҳои хориҷии ҳукумати Толи-
бон ҳамла ба чиниҳо дар ноҳияҳои 
наздимарзии Тоҷикистон аз хоки 
Афғонистонро баррасӣ кардааст. 
Дар ин бора 3-юми декабр расо-
наҳои Афғонистон гузориш дода-
анд.

Ба навиштаи “8-и субҳ”, на-
мояндаи “Толибон” ҳамла ба 
шаҳрвандони Чин дар Тоҷики-
стонро кори дасти “душманоне” 
донистааст, ки қасд доранд миёни 
кишварҳо “беэътимодӣ” эҷод ку-
нанд. 

Муҳаммаднаим Вардак ҳамчу-
нин аз рӯйдодҳои ахир изҳори та-
ассуф карда, гуфтааст, ки таҳқиқи 
ин ҳодисаҳо оғоз шудааст. 

БОЗДОШТИ ДУ ГУМОНБАР

3-юми декабр расонаҳои Афғо-
нистон бо такя ба як намояндаи 
ҳукумати Толибон* навиштаанд, 
ки мақомоти ин гурӯҳ дар пайванд 
ба ҳамла ба шаҳрвандони Чин дар 
манотиқи марзии Тоҷикистон 
бо Афғонистон ду танро боздошт 
кардаанд. 

Ба гуфтаи Эҳсонуллоҳ Комгор, 
сухангӯи фармондеҳии амнияти 
Толибон дар Бадахшони Афғони-
стон, ин ду нафар рӯзи душанбе аз 
вулусволии Моймии ин вилоят 
дастгир гардидаанд. Ин намоян-
даи ҳукумати Толибон дар мавриди 
ҳувияти боздоштшудаҳо иттилое 
надодааст.

 ОВОЗАҲОИ БЕАСОС

Вазъияти баамаломада овозаҳо-
еро ҳам ба вуҷуд овард, ки гӯё Тоҷи-
кистон барои таъмини амният дар 
сарҳад аз Русия ва ё нерӯҳои СПАД 
кумак хостааст. 

Аз ҷумла, хабаргузории “Рей-
терс” 2-юми декабр навишт, ки 
ниҳодҳои қудратии Душанбе бо 
Маскав “дар бораи ҷалби нерӯҳо 
барои посбонии якҷоя аз марзи 
ноором бо Афғонистон гуфтугӯ 
доранд”. Вале Вазорати корҳои 
хориҷии Тоҷикистон ин овозаҳоро 
рад кард. Гуфта мешавад, ки айни 
замон сарҳад ором ва таҳти назора-
ти мақомоти Тоҷикистон аст. 

О. СОҲИБЗОДА

ЭМОМАЛӢ РАҲМОН, ПРЕЗИДЕНТИ ТОҶИКИСТОН ҲАМЛАҲО 
“АЗ СӮЙИ АФҒОНИСТОН” ДАР ДУ НОҲИЯИ НАЗДИМАРЗИРО 
“АМАЛҲОИ ҒАЙРИҚОНУНӢ ВА ИҒВОАНГЕЗ” НОМИДА, 
ШАДИДАН МАҲКУМ КАРДААСТ. ДАР ИН ҲАМЛАҲО ДАР 
НОҲИЯИ ШАМСИДДИН ШОҲИНИ ВИЛОЯТИ ХАТЛОН ВА 
ДАРВОЗИ ВИЛОЯТИ БАДАХШОН ПАНҶ ШАҲРВАНДИ ЧИН 
КУШТА ВА ПАНҶ ТАНИ ДИГАР ЗАХМӢ ШУДАНД.

ДУ Њ АМЛА ВА 5 КУШТА
Дар сарҳади Тоҷикистону Афғонистон чӣ мегузарад?

1. П е р о м у н и  о з м у н и 
“Фурӯғ” ҳамасола сару-

садову баҳсу баррасиҳо сурат 
мегиранд. Ҳафт сол боз. Аз ма-
съалаҳои ташкил ва баргузории 
озмун сар карда, то тарзу усули 
пурсишу посухҳо... Аз омодагии 
довталабон то омодагии худи 
доварон... Мутахассисони соҳаи 
филологияву равоншиносӣ ва 
фалсафа, мактабшиносиву ада-
биётшиносӣ лозим, ки дар як 
сохтори алоҳидае ҷамъ шуда, ин 
ҳамаро таҳлил кунанд. Ба озмун 
ҳамасола қариб ним миллион 
одам ҷалб мешавад, магар барои 
ин қадар одам таъсиси як сохто-
ри мустақили пажӯҳишӣ зарурат 
нест? Албатта, ҳаст.

2. Дар ташкили озмуни 
“Фурӯғ” бояд тағйироти 

ҷиддӣ сурат гирад: 40 дар сади 
довталабони даври ниҳоӣ (ба 
андешаи ман, албатта) аз сатҳи 
минтақаҳо бояд ба ин тараф на-
мегузаштанд, чаро гузаштанд ва 
ба даври ҷумҳурӣ омаданд, но-
маълум... 

Тибқи диалектика, бояд се на-
въи довталабон дар озмун шир-
кат мекарданд: онҳое, ки саводу 
дониши ниҳоят баланд доранд, 
дувум, онҳое, ки нисбатан хуб 
ҳастанд ва аз аввалиҳо андаке 
фарқ мекарданд ва онҳое, ки 
дониши миёна доранд.

АВВАЛиҳоро ҷудо кардан ва 
муайян кардан чандон душвор 
набуд.

ДУВУМиҳо набуданд, яъне 
ҷойҳояшон холӣ буд. 

СЕВУМиҳо анбуҳи бузурги 
довталабонро ташкил медоданд: 
омодагиҳои аз категорияи якум 
хеле фарқкунанда.

Барои ҳамин ҳам дар муайян 
кардани ҷойҳои севум (се ҷой) 
мушкилу душвориҳои азим ба 
вуҷуд омад... 

3. Дар масъалаи доварон. То 
кунун на дар комиссиюни 

ҷумҳуриявӣ ва на дар сохторҳои 
маорифу илм ва таълимгоҳҳои 
олӣ як андешаи маълум ва кайҳо 
собитшударо ба эътибор намеги-
ранд, ки доктор ё номзади илм 
дигар асту шахси огоҳ аз осори 
бадеӣ дигар... 

Ба иборате дигар - доктори 
илм дигар чиз асту донистани 
асари бадеӣ дигар. 

Боз ба қавли дигар, 
доктору профессор 
будан маънои дони-
стани асари бадеиро 
надорад 

(аз ҷониби доктору номзадҳо 
хондани қиссаву роман ё ҳико-
яҳо ва дигар маводи адабиро дар 
назар дорам). Чун оина маълум, 
ки 

баъзе доктору ном-
задҳо ҳатто даҳ ро-
ман нахонда, доктору 
номзад шудаанд...

Магар ҳамин гапе ҳаст, ки 
пинҳон бошад??? 

Баръакс, ассистентҳо ва ҳатто 
магистрҳое ҳастанд, ки садҳо ро-
ману қиссаҳо хондаанд, инҳоро 
ба озмун ҷалб кардан лозим, то 
ки дуруст суол дода тавонанд ва 
агар довталаб иштибоҳе кард, 
ошкор бигӯянд, ин тур нест, ана 
ин хел аст... 

Мисол меорам. Довталаб беш 
аз сӣ роман хондааст ва доварон 
панҷ нафаранд. Аз рӯйи инсоф 
агар ҳар доваре 6 роман дар зар-
фи 10-12 дақиқа бипурсад, довта-
лаб пурра қонеъ хоҳад шуд. Аммо 
ҳамагӣ чор роман (ва он ҳам аз 
ҷониби доваре, ки онҳоро хон-
дааст) пурсида шудаасту халос. 
Дигарон, ки нахондаанду наме-
донанд, чӣ суол бидиҳанд???

Магар бо суолҳое, аз қаби-

ДАР «ФУРӮЃ...» 
БОЯД ТАЃЙИРОТИ ЉИДДӢ 
СУРАТ ГИРАД

Ҳафиз РАҲМОН, адабиётшинос, узви ҳайати ҳакамони озмуни 
ҷумҳуриявии "Фурӯғи субҳи доноӣ китоб аст"

ли “ин чӣ асар аст, муаллифаш 
кист, дар бораи чӣ сухан мера-
вад, канӣ як шунавем”, дони-
ши довталабро муайян кардан 
мумкин аст? Донишро ҳамон 
вақт дақиқ кардан мумкин, ки 
аз даруни асар суол бидиҳӣ, аз 
лаҳзаву эпизодҳо бипурсӣ, авҷи 
ҳаводиси асар ва анҷоми онро 
пурсон шавӣ, шарҳи андешаи 
ниҳоии муаллиф ё ғояи онро аз 
довталаб тақозо кунӣ... Ва боз 
чандин варианти пурсишҳо ҳаст, 
агар худи довар он асарро хонда 
бошад... Агар ва агар... 

Барои омодагӣ барои соли 
оянда комиссиюнро зарур аст, 
ки дар интихоби доварон хеле 
талош кунад. Гумонам, барои 
доварони оянда як аттестатсияи 
ҷиддӣ баргузор кардан ба мақсад 
мувофиқ аст. Камтарин меъёр 
барои довари сатҳи ҷумҳурӣ: 
пурра донистани 500 роман, 2 ҳа-
зор қиссаву ҳикоя ва 100 драма...

4. Маълум, ки дар сатҳи 
минтақаҳо озмун дар 

шакли лозим сурат намегирад, 
агар мегирифт, довталабон бо 
саду як камбуду нақсу иллатҳо 
(бузургсол, аммо бо дусаду анд 
афсонаву масал, хонандаи син-
фи 10, аммо ҳамагӣ 4 роман, даф-
тарҳои пурғалат, ҷузвдонҳои пур 
аз мазмуни мухтасари асарҳо...) 
намеомаданд. 

Магар дар даври севум ин ға-
латҳо ва корҳои беҳударо ислоҳ 
кардан имкон надошт? Ин ҷо 
ҳам бояд меъёр бошад, вагарна 
дар даври ниҳоӣ хараҷу мараҷҳо 
зиёд хоҳад шуд. 

Инак, меъёри роҳ ёфтани до-
вталаб ба даври ниҳоӣ - на кам 
аз 100 роман, 50 қисса (по-
вест), 50 драма, 200 шеър...

5. Масъалаи роҳ ёф-
тани бузурсолон 

(дар қишри ахир) ислоҳ 
мехоҳад: аксарияти 
онҳое, ки синнашон аз 
70 гузаштааст, вақти 
пурсиш асарҳоро дар 
ёд надоранд, лаҳзаҳоро 
фаромӯш кардаанд, рӯйирост 
мегӯянд, ки “ман ин китобро 
дар наврасиҳо хондаам, ҳоло 
дар ёдам нест” ва ғайра. Шарм 
ва эҳтироми шарқиёна имкон 
намедиҳад, ки бигӯйӣ: пас, чаро 
ба ин ҷо омадед? 

Хуб мешуд, ки аз ин гурӯҳ 
танҳо онҳое ба даври ниҳоӣ би-
ёянд, ки хотираву ҳофизаи қавӣ 
дошта бошанд, саломатиашон 
хуб бошад. Ва боз хубтар мешуд, 
ки қишри бузурсолонро ба ду ҷу-
до кунанд: то 60-солаҳо ва баъди 
онҳо...

6. Маълум, ки дар даври 
ниҳоӣ ҳама мудирони 

маориф ва ҳатто муовинони ра-
исони вилоятҳо барои фаҳмида-
ни “вазъият” ба озмун меоянд, 
табиист, ки сабқат байни ин 
вазифадорон низ сурат мегирад: 
кадом минтақа дар сафи аввал 
аст ва кадом минтақа заифтар... 

ПЕШНИҲОД ҲАМИН 
АСТ, КИ КАЛИМАИ 
“МИНТАҚА” АЗ ЛЕК-
СИКОНИ ОЗМУН БА 
ЧОҲИ ФАРОМӮШӢ 
ПАРТОФТА ШАВАД. 
ИН КАЛИМАИ ХА-
ЛАЛРАСОН УМУМАН 
НЕСТУ НОБУД КАР-
ДА ШАВАД. 

Ба ҷойи ин калима - кали-
маҳои “шаҳру ноҳия” ба гардиш 
дароварда шавад. Сабқат миёни 
шаҳру ноҳияҳо сурат гирад, на 
минтақаҳо... Шаҳру ноҳияҳое 
ҳастанд, ки ҳатто дар сатҳи ви-
лояту минтақаҳо ягон намоянда 
надоштанд, бигзор дар маҷаллаи 
“Хорпуштак” ин шаҳру ноҳияҳо 
бо унвони “Шаҳру ноҳияҳои бе 
китобу бе дафтар” муаррифӣ ша-
ванд: бовари кас намеояд, ки дар 
як ноҳияи бузург ягон китобхон 
набошад... Мантиқан ду посухе 
ҳаст: ё тамоман нест, ё ҳасту ҷалб 
нашудаанд...

7. Дар муайян кардани ғо-
либони ҷойҳои яку ду 

аслан баҳс нест. Чаро? Чунки ҳам 
миқдор ва ҳам сифати асарҳои 
хондаашон гувоҳӣ медиҳад, ки 

инҳо аз ҳама беҳтаранд... Ам-
мо дар муайян кардани 

ҷойҳои сеюм 

баҳс мешавад. Хуб мебуд, ки 
ҳама номзадҳо барои ҷойҳои 
севумро ҷамъ карда, иншо ва ё 
эссе (моҳиятан инҳо яке ҳастанд) 
гирифта шавад. 

Ба тарзи қуръапартоӣ аз 
ҷузвдони худи онҳо романеро 
интихоб карда, бигзор дар чор-
панҷ саҳифа андешаҳояшонро 
нависанд. 

Банда ба ин фикр		
банд шуда, суолномаеро 	
мухтасар сохтам,		
ки чунин аст: 

1). Асари бадеӣ (дар кадом 
жанре бошад) дар бораи чист? 

2). Чаро чунин ном дорад?

3). Аз рӯйи сужет воқеаҳои 
асар дар куҷо ва кай мегуза-
ранд?

4). Асар аз чӣ оғоз мешавад?

5). Кадом ҳодиса ё воқеа, аз 
назари шумо, асосист? 

6). Кадом лаҳза ба шумо беш-
тар писанд уфтод? 

7). Киҳо дар асар иштирок 
мекунанд? 

8). Қаҳрамони асосиро тавсиф 
кунед, ӯ чӣ гуна шахсият аст? 
Дар бораи қаҳрамони асосӣ 
дигар персонажҳо чӣ мегӯянд? 

9). Назари муаллиф ба қаҳра-
мон чӣ гуна аст? 

10). Асар аз чанд қисм иборат 
аст? 

11). Унсурҳои сужетро (оғоз, 
гиреҳбандӣ, авҷ, гиреҳкушоӣ, 
хотима) мувофиқи имкон 

таҳлил кунед. 

12). Жанри асар кадом 
аст? 

13). Аз ин асар ба шумо 
чӣ писанд омад? 

14). Идея ё муроди 
муаллиф чӣ будааст? 

15). Хулосаи шумо 
баъди мутолиаи ин 
асар.

Ин суолномаро метавон 
таҳрир кард, шояд андаке зиёд 
бошад, аммо муҳим, ки як су-
олномаи хуб бошад. 

8. Қишр ё гурӯҳи дувуми 
синнусолиро ба ду ҷудо 

кардан лозим аст: синфҳои 5-8 
ва 9-11. Ҳоҷат ба шарҳ надо-
рад, ки хонандаи синфи панҷ 
куҷову синфи 11 куҷо... Ба ҷуз 
онҳое, ки қобилияти фавқулода 
доранд, яъне табиатан нобиға 
ҳастанд...

Боз чанд масъалае ҳаст, ки 
бо расидани фурсат сари онҳо 
суҳбат хоҳам кард. 

НИГОЊИ ДУ 
САРВАТМАНДИ ЉАЊОН

Чӣ гуна пул кор кардану 
идораи онро омӯзем?

Дар шароити имрӯза нархҳо боло мераванд ва 
имкониятҳо тағйир меёбанд. Аммо донистани чӣ 
гуна ба даст овардани пул, нигоҳ доштан ва зиёд 
кардани он хеле муҳим аст. Коршиносони маъруфи 
соҳаи молия дар ҷаҳон, ба мисли Роберт Киосаки 
ва Бодо Шефер таъкид мекунанд, ки инсон пеш аз 
ҳама бояд муносибаташро бо пул тағйир диҳад, на 
танҳо маблағро бештар ба даст орад. Дар зер панҷ 
қадаме оварда мешавад, ки мутахассисони моли-
явӣ тавсия медиҳанд ва ҳар кас метавонад онҳоро 
бидуни харҷи зиёд дар ҳаёти худ амалӣ намояд.

ҚАДАМИ АВВАЛИ РОҲИ МОЛИЯВӢ

Роберт Киосаки, муаллифи китоби машҳури «Пада-
ри сарватманд, падари камбизоат» мегӯяд: «Мушкилоти 
бештари мардум на дар набудани пул, балки дар набудани 
дониш аст». Китобҳо, курсҳои махсус, подкастҳо ва виде-
оҳои омӯзишӣ метавонанд фаҳмиши моро дар бораи пул, 
иқтисод, сармоягузорӣ ва имкониятҳои корӣ бештар кунанд. 
Сарватманди ҷаҳон Бодо Шефер низ таъкид мекунад, ки ҳар 
шахс бояд қобилияти иқтисодии худро ҳамеша рушд диҳад, 
зеро дониш беҳтарин сармоягузорӣ аст.

ЭҶОДИ БУҶЕТИ ШАХСӢ 

Мутахассисон ба он назаранд, ки навиштани тамоми 
даромад ва хароҷот аллакай 30% мушкилоти молияви-
ро ҳал мекунад. Буҷет ба инсон ёрӣ медиҳад, то дарк 
намояд, ки пул ба куҷо меравад ва чӣ гуна метавонад 
хароҷоти нолозимро кам кунад. Бодо Шефер пешниҳод 
мекунад, ки ҳар шахс бояд бо пули худ “музокира ку-
над”. Яъне, ҳар як сомонии фоида ва хароҷот назорат 
карда шавад.

ОДАТИ ХУРД, АММО НАТИҶАИ БУЗУРГ

Агар шахс аз маош танҳо 10% пасандоз кунад, бо 
гузашти вақт маблағи зиёд ҷамъ мешавад. Ба ибораи 
дигар, “қатра-қатра оқибат дарё мешавад”. Боз Ше-
фер таъкид мекунад, ки пасандоз танҳо ҷамъ кардани 
пул нест, балки тарзи фикрронӣ аст. Ин маънои онро 
дорад, ки пеш аз ҳама барои ояндаи худ маблағ ҷудо 
намоед, на барои хароҷоти рӯзмарра.

ДАРОМАДИ ИЛОВАГӢ - АМНИЯТИ 
МОЛИЯВӢ 

Роберт Киосаки борҳо гуфтааст, ки такя ба як манбаи 
даромад хатарнок аст. Барои ҳамин имрӯз миллионҳо 
одам дар ҷаҳон корҳои онлайн, фриланс, тиҷорати хурд 
ва хизматрасониҳои хусусиро интихоб мекунанд. Даро-
мади дуюм на танҳо маблағ, балки имконяти бештар, 
таҷриба ва ҳатто роҳи нави касбиро ба вуҷуд меорад.

САРМОЯГУЗОРӢ ВА СОХТАНИ ОЯНДАИ 
УСТУВОР

Пеш аз сармоягузорӣ омӯзиш ҳатмӣ аст. Киосаки 
таъкид мекунад, ки сармоягузор бояд на пул, балки 
рафтори пулро омӯзад. Ин метавонад аз пасандозҳои 
бонкӣ ва харидани тило сар шуда, то сармоягузорӣ дар 
тиҷорат, моли қиматбаҳо ё амволи ғайриманқул идома 
ёбад. Коршиносон бар он назаранд, ки «сармоягузории 
беҳтарин - ин сармоягузорӣ ба дониш аст». 

Вақте фаҳмиши иқтисодӣ пайдо мешавад, интихоби 
роҳҳои дуруст хеле осон мегардад.

Хулоса, саводи молиявӣ на танҳо барои сарватман-
дон, балки барои ҳар шахс зарур аст. Бо амалӣ наму-
дани панҷ қадаме, ки ном бурдем, ҳар кас метавонад 
назорати молиявии худро беҳтар намояд. Ҳамчунин, ба 
ояндаи устувор замина гузорад. Тавре Роберт Киосаки 
мегӯяд: «Пул барои касе кор мекунад, ки чӣ гуна кор 
кардани онро фаҳмад». 

МАЪРИФАТИ 
МОЛИЯВӢ

БУЉЕТИ  ДАВЛАТИИБУЉЕТИ  ДАВЛАТИИ
ТОЉИКИСТОН-2026ТОЉИКИСТОН-2026

Аз манбаъҳои Аз манбаъҳои 
даромаддаромад
то хароҷотто хароҷот

Буҷети давлатии Тоҷикистон барои соли 2026 қабул шуд. Ҳаҷми он 66,99 миллиард 
сомонӣ пешбинӣ шудааст. Хароҷоти буҷети давлатӣ дар соли 2026 нисбат ба соли 
2025, ки дар он вақт ҳукумат буҷаро дар ҳаҷми 51,23 миллиард сомонӣ пешбинӣ 
карда буд, 30,76% афзоиш хоҳад ёфт. Дар соли оянда бузургтарин банди хароҷот 
барои бахши сӯзишворӣ ва энергетика ба нақша гирифта шудааст, ки 14,96 милли-
ард сомонӣ аст. Бахши маориф низ аз буҷа 13,67 миллиард сомонӣ маблағи беш-
тар мегирад. Суғурта низ бо 8,49 миллиард сомонӣ дар сегонаи аввал қарор ги-
рифтааст. Даромадҳои буҷети давлатии Тоҷикистон дар соли 2026 ба 65 миллиард 
сомонӣ баробар буда, 33,3%-и маҷмӯи маҳсулоти дохилиро ташкил медиҳанд.

+30,76% НИСБАТ БА СОЛИ 2025

ДАРОМАДҲО: 65 МЛРД СОМОНӢ

ҲИССА ДАР ММД: 33,3%

СӮЗИШВОРӢ ВА ЭНЕРГЕТИКА: 14,96 МЛРД СОМОНӢ

МАОРИФ: 13,67 МЛРД СОМОНӢ

СУҒУРТА: 8,49 МЛРД СОМОНӢ

АЗ 1-УМИ ЯНВАРИ СОЛИ 2026 НИ: 75 → 78 СОМОНӢ

ИСТИФОДА: АНДОЗҲО, ҶАРИМАҲО, БОҶҲО, 
ПАРДОХТҲОИ ҲАТМӢ

ҲАҶМИ УМУМИИ БУҶА: 
66,99 МЛРД СОМОНӢ

СОҲАҲОИ КАЛОНТАРИ 
ХАРОҶОТ 

НИШОНДИҲАНДА
БАРОИ ҲИСОБ (НИ)

ШИРКАТҲОИ АСОСИИ ПАРДОХТКУНАНДА:

«Барқи тоҷик» - 1,553 млрд сомонӣ

«Обу корези Душанбе» - 10 млн сомонӣ

«Тоҷиктрансгаз» - 6 млн сомонӣ

«Помир Энержи» - 10 млн сомонӣ

«Ширкати алюминийи тоҷик» - 84 млн сомонӣ

«Роҳи оҳани Тоҷикистон» - 80,2 млн сомонӣ

«Хоҷагии манзилию коммуналӣ» - 11,4 млн сомонӣ

ХИДМАТРАСОНИИ 
ҚАРЗИ ХОРИҶӢ ДАР 

СОЛИ 2026: 5,1 МЛРД 
СОМОНӢ (548 МЛН ДОЛЛАР)

ТАҚСИМОТ: Аз буҷети ҷумҳуриявӣ - 
3,3 млрд сомонӣ

ПАРДОХТИ ҚАРЗИ АСОСӢ 
(созишномаҳои фаръӣ) - 

1,8 млрд сомонӣ

ПАРДОХТИ ҚАРЗИ ДОХИЛӢ
ҲАҶМ: 473 млн сомонӣ
МАНБАЪҲО: Буҷети ҷумҳуриявӣ - 152,6 млн сомонӣ
Амонати Вазорати молия, амволи бонкҳои барҳамхӯрда - 320,4 млн сомонӣ

ҶАЛБИ ҚАРЗҲОИ НАВ:
 6,3 млрд сомонӣ (678 млн доллар)

САМТ:
Лоиҳаҳои давлатии сармоягузорӣ

Меҳмонон, ки нав аз Душан-
беву Хуҷанд ва Самарқанд ба 
Панҷрӯд расидаанд, хотироти 
Холиқул Ҷӯраевро бодиққат гӯш 
медоданд. Чун сухан аз қироати 
шеъри устод Рӯдакӣ рафт, сиё-
сатмадор ва дипломати номвар 
Эркин Раҳматуллозода бо ҳаяҷон 
қироат кард:

Ҳеҷ шодӣ нест андар ин ҷаҳон,
Бартар аз дидори рӯйи дӯстон...

Мирзомаҳмуд Мирбобоев, со-
биқадори матбуот ва дӯсти наз-
дики Муродуллоҳ Шерализода 
идома дод:

Ҳеҷ талхӣ нест дар дил талхтар,
Аз фироқи дӯстони пурҳунар.

Рӯзноманигорон Ворис, Ша-

риф Ҳамдампур, Ҳотами Ҳомид, 
Бузургмеҳри Тоҷиддин бо навбат 
байтҳои устод Рӯдакиро ба ёди 
Муродуллоҳ Шерализода қироат 
мекарданд. 

Пас аз зиёрати Оромгоҳи 
устод Рӯдакӣ меҳмонон - вакило-
ни парлумон, рӯзноманигорон, 
ходимони давлатӣ ва дӯстону 
ҳамкорони марҳум Муродуллоҳ 
Шерализода ба мактаби рақами 
7-и деҳаи Кулолӣ омаданд. Мак-
табе, ки 8 даҳсола пеш наврасе 
нахустин бор пой бар остони он 
гузошт, бол баровард ва парвоз 
кард ба сӯйи орзуҳо. Факултаи 
таъриху филологияи Дониш-
гоҳи омӯзгории Тоҷикистонро 
хатм карда, нахуст дар рӯзномаи 
маъруфи “Маориф ва маданият”, 
баъдан дар Институти таърихи 

ШАЊИДИШАЊИДИ
РОЊИРОЊИ
АДОЛАТАДОЛАТ

ГИРОМИДОШТИ 80-СОЛАГИИ МУРОДУЛЛОЊ 
ШЕРАЛИЗОДА ДАР ШАЊРИ ПАНЉАКЕНТ

“Соли 1958. Деҳаи Панҷрӯд - 
зодгоҳи Одамушшуаро серодам 
аст. Меҳмонон аз дохилу хориҷ 
ба таҷлили ҷашни 1100-солагии 
устод Рӯдакӣ омадаанд. Наврасе 
бо садои марғуладор “Бӯйи ҷӯйи 
Мӯлиён ояд ҳаме”-ро қироат 
кард. Донишманди бузурги Эрон 
Саид Нафисӣ аз қироати зебои 
шеъри устод Рӯдакӣ ба шӯр омад 
ва наврасро ба оғӯш гирифта, аз 
пешониаш бӯса кард ва ба ӯ дуои 
нек дод. Ин наврас Муродуллоҳ 
Шералиев, хонандаи мактаби 
деҳаи Кулолӣ буд...”,- ба ёд 
меорад Холиқул Ҷӯраев, дӯсти 
Муродуллоҳ Шерализода ва ба 
меҳмонон рӯй оварда, идома 
медиҳад: “Чӣ хуб аст, ки бузург-
дошти 80-солагии Муродуллоҳ 
низ аз Панҷрӯд оғоз шуд...”.

ҳизби КМ ҲК ба ҳайси тарҷу-
мон ва баъдан ходими илмӣ, 
дар шаҳрҳои Кобул ва Мазори 
Шарифи Афғонистон ба ҳайси 
тарҷумон, дар шуъбаи равобити 
байналмилалии КМ ҲК, ёвари 
Котиби якуми ҲК Тоҷикистон 
Қаҳҳор Маҳкамов кор кард. 
Обрӯву нуфуз ёфт. Рисолаи ил-
мӣ дифоъ кард. Вакили Шурои 
Олӣ ва нахустин сармуҳаррири 
нашрияи парлумонии “Садои 
мардум” интихоб шуд... Вале... 
5-уми майи соли 1992 дар саҳни 
Шурои Олӣ ҳадафи тир қарор 
гирифт. Ӯ ҳамагӣ 47 сол дошт...

... Мактаби деҳаи Кулолӣ 
ба муносибти ҷашни 80-сола-
гии Муродуллоҳ Шерализода 
бо ташаббуси мақомоти шаҳри 
Панҷакент, соҳибкорону соки-
нони деҳа таъмир карда шудааст. 
Синфхонаҳои фаннӣ, китобхона 
ва варзишгоҳи замонавӣ дар муд-
дати хеле кӯтоҳ мавриди истифо-
да қарор гирифтанд... 

Меҳмонон дар пояи нимпай-
караи Муродуллоҳ Шерализода 
гулчанбар гузоштанд. Ин ҳамон 
нимпайкараест, ки он соли 1993 
бо ташаббуси раиси вақти Шурои 
Олӣ ва ҳоло Президенти Тоҷи-
кистон Эмомалӣ Раҳмон қомат 
афрохтаву якҷо бо оромгоҳ ва 
хона-музейи марҳум ифтитоҳ 
гардида буд...

Раиси шаҳри Панҷакент, узви 
Маҷлиси миллии Маҷлиси Олии 
Тоҷикистон Абдухолиқ Холиқзода 
меҳмононро хайрамақдам гуфта, 
таъкид кард:

- Пешвои муаззами миллат со-
ли 1993 дар маросими ифтитоҳи 

хона-музейи ходими давлатӣ, 
журналисти варзида, нахустин 
сардабири рӯзномаи "Садои 
мардум ", аввалин қурбонии 
роҳи мубориза барои мустаҳкам 
намудани давлату ҳукумати қо-
нунии Тоҷикистон Муродуллоҳ 
Шерализода сухан карда, гуфта-
анд: "Муродуллоҳ барин  шахсо-
ни наҷиб рӯзгори худро бидуни 
хизмати халқ тасаввур карда на-
метавонистанд. Ӯ воқеан ҳам до-
нишманди фозил, фарзонамарди 
соҳаи фарҳангу маданият, арбоби 
барҷастаи давлатӣ буда, таҳким 
бахшидани дӯстию бародарии 
ҷовидонаи тамоми халқҳою 
миллатҳои  ҷумҳуриамон, ваҳдату 
якпорчагии Тоҷикистони азизро 
ҳадафи волои худ ҳисобида буд”.

Пирони деҳа Бобомурод Бу-
тазода, Холиқул Ҷӯраев, Иноят 
Азизмуродов дар суханрониҳо-
яшон дар бораи Муродуллоҳ 
Шерализода, даврони кӯдакиву 
наврасиаш дар деҳа, шахсияти 
ҳалиму хоксор ва меҳрубон бу-
данаш ва дар ҳама ҳолат барои 
арзишҳои давлатӣ мубориза бур-
данаш таъкид карданд. 

- Соли 1990 дар арафаи инти-
хоботи депутатии Шурои Олӣ 
барои корҳои ташвиқу тарғиб 
Муродуллоҳ ба деҳа омад. Шаб 
барфи зиёд борид. Дар деҳаи 
Артуч будем, ки аз радио хабари 
нооромиҳои февралиро доданд. 
Муродуллоҳ шабона ба роҳ ба-
ромад. Гуфт дар ин вазъи душвор 
набояд Қаҳҳор Маҳкамовро 
танҳо гузорад, зеро ӯ ёрдамчии 
сарвари кишвар буд. Ӯ чунин на-
фари фидоӣ буд,- ба ёд овард пи-

ри 94-солаи деҳаи Кулолӣ Иноят 
Азизмуродов.

Дар идома меҳмонон бо роҳна-
моии раиси шаҳри Панҷакент 
Абдухолиқ Холиқзода аз хона-му-
зейи Муродуллоҳ Шерализода, ки 
дар ҳавлии падарии марҳум бунёд 
шудааст, боздид карданд. Ин хо-
на-музей низ соли 1993 бино 
шуда, солҳо ба гӯшаи фаромӯшӣ 
афтода буд. Инак, бо маблағгу-
зории ҳукумати шаҳр он таъмиру 
азнавсозӣ шуд ва дубора дарҳояш 
ба рӯйи меҳмонон боз гардид.

Рӯзноманигори шинохта, раиси 
Шурои ВАО Ҳуринисо Ализода пас 
аз тамошои хона-музей гуфт: “Му-
родуллоҳ Шерализода аввалин 
шаҳиди роҳи давлати конститут-
сионӣ аст, ки ба хотири ормонҳои 
миллӣ ва арзишҳои конститутси-
ониро ҳимоя кардан кушта шуд. 
Шояд насли нав надонад, ки ӯ 
кӣ буд ва дар таърихи Истиқлоли 
Тоҷикистон киҳо барои Ватан ҷон-
нисорӣ карданд. Баргузории чунин 
чорабиниҳо ва боз шудани чунин 
хона-музейҳо бисёр муҳим аст, ба-
рои тарбяи насли наврас, барои он 
ки онҳо ба таърих арҷ гузоранд ва 
дар бораи чунин шахсони фидоӣ 
маълумот дошта бошанд...”.

Яке аз шахсиятҳои маъруфи 

Самарқанд Амина Шарофидди-
нова, ки ҳамроҳ бо рӯзноманиго-
рони маъруфи рӯзномаи “Овози 
тоҷик” Мирасрори Фарғонӣ ва 
Зоҳир Ҳасанзода меҳмони ин 
ҷашн буданд, дар суханрониаш 
таъкид кард: “Ман Муродуллоҳ 
Шерализодаро мешинохтам. Бо 
ин марди бузург ду маротиба ди-
дору мулоқот доштам, вале гумон 
намекардам, ки ба ин зудӣ ӯро аз 
даст медиҳем. Ман эшонро ба си-
фати эталон қабул карда будам. Аз 
гуфтору пиндорашон як инсони 
заминӣ ва самимӣ буданд...”.

Дар идома раиси шаҳри Панҷа-
кент, муовини сармуҳаррири рӯз-
номаи “Садои мардум” Далери 
Абдулло, собиқадори матбуот 
Мирзомаҳмуд Мирбобоев, сиёсат-
мадор Эркин Раҳматуллозода низ 
дар бораи марҳум Муродуллоҳ 
Шерализода сухан гуфтанд.

Шоира Меҳринисо ин су-
ханрониҳоро бо як шеъраш, ки 
руҷӯйи Муродуллоҳ Шерализода 
аст, ҷамъбаст намуд: 

Агар бо ман насозад 
нокасе, хайр,

Диламро бишканад 
хору хасе, хайр,

Агар мирад умедам 
нимаи роҳ, 

Шавам навмед аз
 дилвопасӣ, хайр.

Ватан тинҷу амон 
бошад, кифоя,

Шукӯҳу шавкату 
номи бузургаш

Дар олам ҷовидон бошад, 
кифоя.

Дар поёни рӯзи 26-уми но-
ябр меҳмонон оромгоҳи нав бо 
маблағгузории мақомоти шаҳри 
Панҷакент бозсозишудаи Му-
родуллоҳ Шерализодаро зиёрат 
карданд. Пас аз ин, меҳмонон аз 
дастовардҳои фарҳангии Панҷа-
кент - осорхонаи шоир Мастон 
Шералӣ дар деҳаи Зери Ҳисор, 
хона-музейи шоир Файзулло 
Ансорӣ дар деҳаи Некнот, мақ-
бараи Хоҷа Муҳаммади Башоро, 
ки ба Феҳристи мероси башарии 
ЮНЕСКО шомил аст ва хо-
на-музейи устод Лоиқ дар деҳаи 
Мазори Шариф дидан карданд.

Субҳи рӯзи 27-уми ноябр то-
лори бошукӯҳи Мақомоти иҷро-
ияи ҳокимияти давлатии шаҳри 
Панҷакент серодам буд. Рӯзнома-
нигорони маъруфи кишвар Зин-
натуллоҳ Исмоилзода, Мирзомаҳ-
муд Мирбобоев, Раҷаби Мирзо, 
Ҳуринисо Ализода, Хуршеди 
Атовулло, Қурбоналӣ Раҳмонзода, 
Нуриддин Қаршибоев Мардони 
Муҳаммад, Бузургмеҳри Баҳодур, 
Гулноз Бобомуродова, Қироншоҳ 
Шарифзода, Мурод Муродӣ, Сан-
гин Гулзод, Ворис, Ҳотами Ҳо-
мид, Фазлиддин Асозода, Усмон 
Раҳимзода, Синои Холиқ, Раҳими 
Карим, А. Собир, Бобо Холмурод-
зода, Амина Шарофиддинова, 
Мирасрори Фарғонӣ, Зоҳир Ҳа-
санзода ва дигарон аз Душанбеву 
Хуҷанд ва Самарқанду Тошканд 
барои таҷлил аз 80-солагии Му-
родуллоҳ Шерализода ва ширкат 
дар ҳамоиши илмӣ таҳти унвони 
“Муродуллоҳ Шерализода - ходи-
ми давлативу ҷамъиятӣ” ба ин ҷо 
ташриф оварда буданд.

(Давомаш дар сањ. 10)

(Аввалаш дар сањ. 9)

Ҳамоишро муовини раиси 
вилояти Суғд Исмоилзода Зуфар 
Муртазохон ифтитоҳ карда, дар 
идома раиси шаҳри Панҷакент 
Абдухолиқ Холиқзода, вакили 
Маҷлиси намояндагон Парвиз 
Шодизода, раиси Иттифоқи 
жуналистони Тоҷикистон Зин-
натуллоҳ Исмоилзода, сардабири 
ҳафтаномаи “Тоҷикистон” Ша-
риф Ҳамдампур, собиқ мушовири 
давлатии Президенти Тоҷики-
стон оид ба сиёсати хориҷӣ Эркин 
Раҳматуллозода, сармуҳаррири 
рӯзномаи “Ҷумҳурият” Қурбо-
налӣ Раҳмонзода, муовини сарда-
бири рӯзномаи “Садои мардум” 
Далер Абдулло, доктори илми 
филологӣ, профессор Абдунабӣ 
Сатторзода, ходими давлативу си-
ёсӣ Абдуҳалим Ғаффорзода, шоир 
Исмоил Зарифӣ, сармуҳаррири 
нашрияи “Зарафшон” Луқмон 
Қурбон, ходимони давлативу си-
ёсӣ Абдусаттор Ҷабборов ва Ши-
риншоҳ Шафоатов ва дигарон 
суханронӣ карданд.

Раиси шаҳри Панҷакент Абду-
холиқ Холиқзода дар суханронии 
хеш таъкид кард, ки чорабинии 
мазкур бо мақсади татбиқи сиё-
сати иҷтимоии Ҳукумати Ҷумҳу-
рии Тоҷикистон таҳти роҳбарии 
Асосгузори сулҳу ваҳдати миллӣ 
- Пешвои миллат, Президенти 
Ҷумҳурии Тоҷикистон Эмомалӣ 
Раҳмон ва раҳнамоиҳои раиси 
вилояти Суғд Раҷаб Аҳмадзода 
ба ифтихори 80-солагии ходими 
намоёни давлативу ҷамъиятӣ, 
рӯзноманигор, собиқ сардабири 
рӯзномаи “Садои мардум” ва ва-
кили Шурои Олии Тоҷикистон 
Муродуллоҳ Шерализода баргу-
зор мешавад. Холиқзода зимни 
суханронии хеш ёдовар гардид, 
ки Муродуллоҳ Шерализода 
дар фаъолияти рӯзноманигорӣ 
намунаи масъулиятшиносӣ, ва-
тандӯстӣ, садоқат ба арзишҳои 
инсондӯстӣ ва одобу ахлоқи ҳа-
мида буд.

Исмоилзода Зуфар, муовини 
раиси вилояти Суғд дар суханро-
нии хеш қайд кард: “Муродуллоҳ 
Шерализода дар айни камолот, 
дар синни 47-солагӣ, 5-уми майи 
соли 1992 аз ҷониби гурӯҳҳои му-
холифин ва манфиатҷӯ ҳадафи 
тир қарор гирифт. Ӯ чун рамзи 
ҳақиқат, донишманди комил, 
сиёсатмадори варзида, рӯзнома-
нигори соҳибном шинохта шу-
да, номи некаш дар қалбҳои мо 
зинда аст”.

Дипломат ва сиёсатмадори 
номвар Эркин Раҳматуллозода, 
ки аз солҳои 80-ум, аз замони 

фаъолияташ дар вазифаи му-
овини вазири корҳои хориҷии 
кишвар бо Муродуллоҳ Шера-
лизода риштаи дӯстӣ дошт, дар 
суханрониаш марҳумро бародар 
хонд: “Бародаре, ки сирати зе-
бояш таҷаллии сифоти ҳамида 
буду як назар ба сурати дилҷӯяш 
то имрӯз ормони дӯстони ба ор-
зу норасида. Бародаре, ки дар 
муқобили такопую ҳаёҳуи як 
идда кӯтоҳназарон рафтору гуф-
тору кирдораш ҳамагӣ ҳурмузӣ 
буд, нек мегуфту нек мекард ва 
мепиндошт, ки посухи дунёи ду-
нпарвар низ нек хоҳад шуд. 

Ҳайҳот, ки: 

Назди арбоби яқин дори фано 
ҷое нест, 

Ватани аслии ин тоифа ҷойи 
дигар аст.

Ҳаќқову ҳаққо. Худованди 
муттаол ҷаннатулмаъворо наси-
би ту гардонад, бародари ба ҷону 
дил баробарам Муродуллоҳ Ше-
рализода”.

Вакили Маҷлиси намоянда-
гони Маҷлиси Олии Тоҷикистон 
Парвиз Шодизода дар идома гуфт: 
“Ҳаёт ва фаъолияти Муродуллоҳ 
Шерализода барои мо намунаи 
ибрат аст, зеро дар синну соли 
ҷавонӣ ин сиёсатмадор, олим ва 
рӯзноманигор тавонист вакили 

Шурои Олӣ гардад. Ҳамчун ав-
валин сармуҳаррири рӯзномаи 
парлумонии “Садои мардум” ин-
тихоб гардида, дар муддати кӯтоҳ 
онро ҳамчун рӯзномаи хеле муҳи-
ми сиёсиву ҷамъиятӣ муаррифӣ 
кунад...”.

Профессор Абдунабӣ Саттор-
зода зимни суханрониаш қатли 
Муродуллоҳ Шерализодаро оғо-
зи ҷанги таҳмилии шаҳрвандӣ 
дар Тоҷикистон арзёбӣ кард: 
“Рӯзи қатли Муродуллоҳ Шера-
лизода - 5 майи соли 1992 амри 
тасодуф набояд бошад, зеро рӯзи 
оғози ҷанги шаҳрвандии таҳмилӣ 
дар Тоҷикистон низ буд. Наху-
стин задухӯрдҳои мусаллаҳона 
он рӯз дар минтақаи Оли Совети 
ноҳияи онвақтаи Ленин (ҳоло 
Рӯдакӣ) рух дода буданд...”.

Шириншоҳ Шафоатов, вакили 
Шурои Олии Тоҷикистон даъ-
вати 12-ум, ки дар рӯзи охири-
ни умраш ҳамроҳи Муродуллоҳ 
Шерализода буд, хотироти он 
рӯзро чунин ёдоварӣ кард: “Рӯ-
зи 5-уми май буд. Ҳар дуямон 
ба майдони “Озодӣ” барома-
дем, зеро сокинони Панҷакент 
ҳам ба майдон омада буданд. Бо 
онҳо суҳбат кардем. Муродул-
лоҳ парешон буд. Ба онҳо гуфт, 
ки “вазъият бекора, ба хонаҳоя-

тон баргардед”. Соат 2 шуда буд. 
Гуфтам, ки биёед, ягон ҷо хӯроки 
нисфирӯзӣ хӯрем. Фикр карданду 
гуфтанд: “Шириншоҳ, дӯстам, 
ман дар назди шумо қарздор, 
лекин ҳозир чанд масъулият дар 
гардани ман бор, бо шумо раф-
та наметавонам...”. Баъди чанд 
лаҳза хабар омад, ки Муродул-
лоҳро дар саҳни Шурои Олӣ 
паррондаанд. Ӯ шахсан сиёсати 
давлатро пеш мебарам гуфта ҷон 
дод. Агар ҳамон лаҳза хӯрокхӯрӣ 
мерафтем, шояд ҳамон ҳодиса 
рух намедод...”.

Қурбоналӣ Раҳмонзода, сар-
муҳаррири рӯзномаи “Ҷумҳу-
рият” қатли Муродуллоҳ Шера-
лизодаро амали ҳадафмандона 

номид: “Мутаассифона, баъди 
Муродуллоҳ Шерализода Муҳид-
дин Олимпур ва пас аз он Сайф 
Раҳимзоди Афардӣ ҳадафи тири 
душманон қарор гирифтанд. Яъне 
як давраи мудҳиш буд, ки гулчин 
карда, саромадони журналисти-
каи муосирро ҳадафи тир қарор 
доданд...”.

Зиннатуллоҳ Исмоилзода, ра-
иси Иттифоқи журналистони 
Тоҷикистон бузургдошти хоти-
раи Муродуллоҳ Шерализодаро 
муҳим ва саривақтӣ арзёбӣ кард. 
“Тайи чанд рӯз аст, ки ба барака-
ти ин иқдом ва ба баракати исми 
шарифи Муродуллоҳ Шерали-
зода тамоми аҳли эҷод дар яке аз 
марказҳои фарҳангии бостонии 
мо - шаҳри Панҷакент ҷамъ ома-
даанд. Ин далели он аст, ки дар 
Тоҷикистон ба қадри эҷодкор, 
ба қадри заҳмати эҷодкор мера-
санд...”,- гуфт номбурда.

Дар доираи ин ҳамоиш китоби 
журналист ва публитсист Шариф 
Ҳамдампур - “Вақте ки ҳақиқат 
тир хӯрд”, ки ба ҳаёту фаъолияти 
Муродуллоҳ Шерализода бахши-
да шудааст, рӯнамоӣ ва ба ишти-
рокчиён тақдим карда шуд.

Дар фарҷоми маҳфил барои 
дар сатҳи баланд таҷлил кардани 
80-солагии Муродуллоҳ Шера-
лизода раиси шаҳри Панҷакент 
Абдухолиқ Холиқзода бо ҷоизаи 
махсуси ҳафтаномаи “Тоҷики-
стон” Нишони сарисинагии ба 
номи Муродуллоҳ Шерализода 
сарфароз гардонида шуд.

Одил НОЗИР
Панҷакент - Душанбе 

ШАЊИДИ РОЊИ АДОЛАТШАЊИДИ РОЊИ АДОЛАТ

МУЛОЌОТ БО ЊАЙАТИ ДАФТАРИ 
ЊАМКОРИИ ИЌТИСОДИИ
КОНФЕДЕРАТСИЯИ ШВЕЙТСАРИЯ

100-СОМОНИИ ЉАШНЇ ДАР ОЗМУНИ 
HIGH SECURITY PRINTING
бењтарин банкнотаи љашнии соли 2025 дониста шуд

МУЌОВИМАТ
БА КОРРУПСИЯ
- кори дастаљамъӣ

1-уми декабри соли равон 
раиси Бонки миллии Тоҷи-
кистон Фирдавс Толибзода 
бо ҳайати Дафтари ҳамкории 
иқтисодии Конфедератси-
яи Швейтсария (SECO) таҳти 
роҳбарии Дениз Люти - ди-
ректори Дафтари ҳамкории 
Швейтсария дар Тоҷикистон 
ва Роналд Гиндрат - менеҷе-
ри барномаҳои минтақавии 
SECO мулоқот намуд.

 Зимни мулоқот Фирдавс 
Толибзода зикр намуд, ки ни-
зоми молиявии кишвар тайи 
солҳои охир ба марҳилаи нави 
рушди устувор ворид гардида, 
таҳкими низоми бонкӣ, руш-
ди хизматрасониҳои рақамӣ, 
афзоиши фарогирии молиявӣ 
ва ҷалби сармояи хориҷӣ аз 
дастовардҳои муҳим ба шу-
мор мераванд. Таъкид гар-

дид, ки лоиҳаи Бонки Ҷаҳонӣ 
«Тақвияти бахши молиявӣ дар 
Тоҷикистон» (марҳилаи II), 
ки бо дастгирии SECO амалӣ 
мегардад, ба татбиқи стан-
дартҳои Basel II-III, таҳким 
бахшидани назорати ба хавф 
нигаронидашуда, ҳамгироии 
хавфҳои вобаста ба тағйирёбии 
иқлим, такмили инфрасохтори 
низоми пардохтҳо ва таъмини 
ҳимояи ҳуқуқҳои истеъмолку-
нандагони хизматрасониҳои 
молиявӣ мусоидат намуд.

Раиси Бонки миллии Тоҷи-
кистон аз ҳайати SECO даъват 
намуд, ки дар такмили мин-
баъдаи низоми макропруден-
сиалӣ, таҳкими асосҳои ҳуқуқӣ 
дар самти ҳимояи истеъмолку-
нандагони хизматрасониҳои 
рақамӣ ва суғуртавӣ, ташкили 
барномаҳои омӯзишии ило-
вагӣ, инчунин баррасии им-

конияти оғози марҳилаи III 
мусоидат намояд.

Дар идома, таҳти роҳбарии 
муовини раиси Бонки мил-
лии Тоҷикистон Далер Му-
родализода ҷаласаи навбатии 
Кумитаи ҳамоҳангсозии тех-
никии лоиҳаи Бонки Ҷаҳонӣ 
ва SECO «Тақвияти бахши мо-
лиявӣ дар Тоҷикистон» баргу-
зор гардид. Зимни ҷаласа на-
тиҷаҳои санҷишҳои марҳилавӣ 
ва пешрафтҳои асосии лоиҳа 
тавассути рӯнамоҳо манзур 
гардида, масъалаҳои муҳими 
такмили назорати бонкӣ, таҳ-
лили хавфҳо, суботи молиявӣ, 
рушди бозори коғазҳои қимат-
нок, ҳимояи ҳуқуқҳои истеъ-
молкунандагони хизматрасо-
ниҳои молиявӣ ва беҳтарсозии 
инфрасохтори низоми пардох-
тҳо мавриди баррасӣ қарор ги-
рифтанд.

Банкнотаи ҷашнии Бонки 
миллии Тоҷикистон бо арзиши 
100 сомонӣ, ки ба муносиба-
ти 25-солагии барориши пули 
миллии Ҷумҳурии Тоҷикистон 
— сомонӣ ба муомилот баро-
варда шудааст, дар озмуни 
байналмилалии High Security 
Printing дар номинатсияи 
«Беҳтарин банкнотаи ҷашнӣ дар 
соли 2025» сазовори ҷоизаи 
олӣ гардид. Ҷоизаи мазкур дар 
маросиме, ки 2 декабри соли 
ҷорӣ дар шаҳри Куала Лумпур 
(Малайзия) баргузор шуд, ба 
муовини раиси Бонки мил-
лии Тоҷикистон Сироҷиддин 
Икромӣ супорида шуд.

Зимни муаррифии пули ҷаш-
нӣ муовини раиси Бонки мил-
лии Тоҷикистон Сироҷиддин 
Икромӣ бо рунамо дар мавзуи 
“Вақте ки анъанаҳо бо техноло-
гияи муосир ва бехатар омезиш 
меёбанд” ба иштирокдорон оид 
ба Ҷумҳурии Тоҷикистон, таъ-
рихи 25-соли ба муомилот баро-
вардани пули миллӣ — сомонӣ 
ва хусусиятҳои банкнотаи пули 
ҷашнӣ маълумот дод.

Озмуни High Security Printing 
яке аз озмунҳои бонуфузи ҷаҳонӣ 

буда, ҳамасола дар доираи кон-
фронсҳои байналмилалӣ ба-
рои навовариҳои беҳтарин дар 
самти таҳияи маблағҳои пулӣ ва 
ҳуҷҷатҳои дорои сатҳи баланди 
ҳимоя гузаронида мешавад. Дар 
озмун ба маҷмуи сифатҳои банк-
нотаҳо - ороиши бадеӣ, ҳунари 
тарроҳӣ, навовариҳои технологӣ 
ва рамзҳо, ки симои фарҳангӣ ва 
миллии кишвари эмитентро инъ-
икос менамоянд, баҳои касбӣ до-
да мешавад. Ҷоизаи High Security 
Printing ба сатҳи баланди ҳимоя ва 
навовариҳое, ки Бонки миллии 
Тоҷикистон зимни таҳияи пули 
миллии ҷашнӣ истифода бурда-
аст, ишора менамояд.

Банкнотаи ҷашнии арзи-
шаш 100 сомонӣ санаи 30 ок-
тябри соли 2025 ба муомилот 
бароварда шуда, нахустин пули 
ҷашнии коғазӣ дар таърихи дав-
лати соҳибистиқлоли Ҷумҳурии 
Тоҷикистон мебошад, ки ба 
санаи муҳим бахшида шудааст. 
Мукофоти High Security Printing 
на танҳо эътирофи байналмила-
лии сатҳи баланди маҳорати тар-
роҳон ва мутахассисони ватанӣ, 
балки ҳамзамон нишондиҳандаи 
талошҳои Бонки миллии Тоҷи-
кистон дар истифодаи техноло-

гияи пешрафта бо омезиши урфу 
анъана ва арҷгузорӣ ба ниёгон дар 
истеҳсоли пули миллӣ мебошад.

P.S. Озмуни High Security 
Printing озмуни байналмилалӣ 
буда, яке аз муҳимтарин 
платформаҳои баҳодиҳии 
ҳуҷҷатҳои дорои сатҳи балан-
ди ҳимоя мебошад. Дар озмун 
бонкнотҳо ва дигар ҳуҷҷатҳои 
махсуси кишварҳои гуногун 
аз рӯйи сатҳи ҳифз, тарроҳӣ 
ва навовариҳои технологӣ аз 
ҷониби коршиносони байнал-
милалӣ баҳогузорӣ мегарданд.

Дар мулоқот масъалаҳои 
марбут ба пешгирӣ ва барта-
раф намудани сабабу шаро-
итҳое, ки ба содир гардидани 
ҷиноятҳои хусусияти кор-
рупсионӣ дошта мусоидат 
мекунанд, инчунин татбиқи 
Стратегияи давлатии муқови-
мат ба коррупсия дар Ҷумҳу-
рии Тоҷикистон барои давраи 
то соли 2030 мавриди баррасӣ 
қарор гирифт. Иштирокдорон 
таъсири манфии коррупсия ба 
рушди иҷтимоию иқтисодии 
кишвар, пайомадҳои он ва 
роҳҳои пурзӯр намудани му-
бориза бо ин зуҳуроти номат-
лубро муҳокима намуданд.

Муовини раиси БМТ Гул-
баҳор Назирӣ дар суханронии 
худ зикр кард, ки коррупсия 
яке аз монеаҳои ҷиддии рушди 
ҷомеа буда, эътимодро коҳиш 
медиҳад, муҳити иқтисодиро 
халалдор месозад ва хилофи 
принсипҳои адолати иҷтимоӣ 
амал менамояд. Ҳамин аст, ки 
Тоҷикистон аз рӯзҳои аввали 
ба даст овардани Истиқлол, 
бо ташаббусҳои созандаи 
Асосгузори сулҳу ваҳдати мил-
лӣ - Пешвои миллат, Прези-
денти Ҷумҳурии Тоҷикистон 
муҳтарам Эмомалӣ Раҳмон 
заминаҳои устувори ҳуқуқию 
ташкилии мубориза бар зидди 
коррупсияро фароҳам оварда-
аст.

 Дар идома, муовини ди-
ректори департаменти аудити 
дохилии бонк Бӯстоналӣ Хо-
лиқов доир ба Стратегияи дав-
латии муқовимат ба коррупсия 
иттилоъ дода, ёдовар шуд, ки 
Бонки миллӣ ҳамчун мақоми 
соҳавӣ ҳар сол нақшаҳои дохи-

лиидоравии амалисозии онро 
таҳия ва татбиқ мекунад. Со-
ли ҷорӣ низ бо қарори Раёсати 
бонк Нақшаи чорабиниҳо оид 
ба муқовимат ба коррупсия 
тасдиқ гардида, мавриди иҷро 
қарор дорад.

Муовини сардори Раёса-
ти муқовимат ба коррупсияи 
АНДММК Рабизода Д. Н. низ 
зимни баромад оид ба зарурат 
ва муҳимияти қабулу татбиқи 
Стратегия суханронӣ намуда, 
ба оқибатҳои вазнин ва зара-
ровари падида ишора кард. Ӯ 
бо овардани мисолҳои мушах-
хас механизмҳои пешгирӣ аз 
амалҳои коррупсиониро шарҳ 
дода, иштирокдорони ҳамо-
ишро ба саҳмгузории фаъол 
дар ин ҷода даъват намуд.

Зимнан, муовини раиси 
Бонки миллии Тоҷикистон 
Гулбаҳор Назирӣ низ таъкид 
кард, ки мубориза бо кор-
рупсия танҳо вазифаи мақомо-
ти ҳифзи ҳуқуқ набуда, ҳар як 
шаҳрванд бояд бо ин зуҳурот 
муқовимат намояд ва дар пеш-
гирии он саҳми худро гузорад. 
Номбурда дар пайравӣ ба су-
ханрониҳои Пешвои миллат, 
муҳтарам Эмомалӣ Раҳмон 
қайд намуд, ки дар мубориза 
бо амалҳои коррупсионӣ бе-
тарафӣ раво нест ва ҳар шахс 
бояд дар раванди ташаккули 
тафаккури зиддикоррупсионӣ 
саҳм бигирад.

Дар анҷоми вохӯрӣ зарура-
ти тақвияти доимии корҳои 
фаҳмондадиҳӣ, баланд бардо-
штани фарҳанги ҳуқуқӣ ва фа-
роҳам овардани муҳити ошти-
нопазир нисбат ба амалҳои 
коррупсионӣ таъкид гардид.

2-юми декабри соли 2025 таҳти раёсати муовини 
раиси Бонки миллии Тоҷикистон Гулбаҳор Назирӣ бо 
иштироки муовини сардори Раёсати муқовимат ба кор-
рупсияи Агентии назорати давлатии молиявӣ ва мубо-
риза бо коррупсияи Ҷумҳурии Тоҷикистон Рабизода 
Диловар, роҳбарони воҳидҳои сохторӣ, кормандони 
масъули иҷрои Стратегияи давлатии муқовимат ба кор-
рупсия дар Ҷумҳурии Тоҷикистон аз дастгоҳи марказӣ 
ва намояндагони шуъбаҳои минтақавии бонк вохӯрии 
корӣ баргузор гардид. 

САБАБҲОИ АСОСИИ 
МИГРЕН ИНҲОЯНД: 

Ҳавои хунук. Якбора паст 
шудани ҳарорати ҳаво боиси 
тангшавии рагҳои хун гашта, дар 
натиҷа хун дар майнаи сар хуб 
гардиш намекунад ва албатта ин 
метавонад боиси ташаннуҷ ва 
мигрен гардад. Камфаъолиятӣ. 
Аксари одамон дар мавсими 
сармо танбал шуда, хеле кам ба 
кӯча мебароянд. Камфаъолиятӣ 
боиси хуруҷи мигрен гашта ме-
тавонад. 

Ҳавои хушки утоқи хоб. 
Асбобҳои гуногуни барқие, 
ки мову шумо ба хотири гарм 
кардани утоқҳои худ дар айё-
ми сардӣ истифода мебарем, 
ҳавои хонаро хушк месозанд. 
Ҳавои хушк боиси деградатсия 
мегардад, ки сабаби маъмул-
тарини мигрен ва дарди сар 
мебошад. 

РОҲҲОИ ПЕШГИРӢ:

1. Бештар об нӯшед!
Тавре қайд кардем, дегра-

датсия сабаби маъмултари-
ни мигрен ва дарди сар аст. 
Аз сабаби хушкшавии ҳавои 
дар муҳити атроф буда ҷисми 
инсон бештар обро талаф ме-
диҳад, бинобар ин, кӯшиш ку-
нед ҳар рӯз на камтар аз ду-се 
литр об нӯшед, то ки ҷисми 
шумо бо мушкили камобӣ ду-
чор гаштаву дарди саратон авҷ 
нагирад. Дар ин мавсим ҳамчу-
нин нӯшидани чойҳои гиёҳӣ ва 
шарбатҳои мевагӣ муфид буда, 
дар нигоҳ доштани гидратат-
сия кумак мерасонанд. 

2. Аз нурҳои офтоб баҳра ба-
ред!

Маъмулан дар фаслҳои сар-
ди сол одамон камтар ба кӯча 
мебароянд ва ба таври бояду 
шояд аз нурҳои офтоб баҳра 

намебардоранд. Ин метавонад 
боиси кам шудани сатҳи вита-
мини D дар организм гардад, 
ки дар навбати худ ба сатҳи 
серотонин таъсир мерасонад 
ва мигренро ба вуҷуд меорад. 
Барои пешгирӣ кардани дар-
ди сар нимаи дуюми рӯз вақти 
худро бештар берун аз бино 
гузаронидан лозим аст. 

3. Аз асабоният ва стресс 
дурӣ биҷӯед!

Барои гирифторони мигрен 
асабонияти зиёд ва стресс як 
ангезаи бузург аст. Хоҳед, ки 
аз дарди ҷонкоҳи сар эмин 
монед, аз стресс ва асабоният 
дурӣ ҷуста, ба ҳар майда-чӯй-
да аҳамият надиҳед. Машғул 
шудан бо йога ва медитатсия 
барои пеши роҳи стрессро 
гирифтан кумак мерасонад. 
Машқҳои махсуси нафаска-
шии чуқур низ асабониятро 
бартараф намуда метавонанд. 
Фаъолияти ҷисмонӣ ҳам шид-
дати стрессро коҳиш медиҳад. 

4. Ба ғизои худ диққати ҷиддӣ 
диҳед! 

Қобили зикр аст, ки баъзе 
хӯрданиҳо, аз қабили панир, 
гӯшти коркардшуда, шоколад 
ва машрубот боиси авҷ ги-
рифтани мигрен гашта мета-
вонанд. Аз ҳамин хотир барои 
пешгирии ин беморӣ ба ғизои 
худ диққати ҷиддӣ додан лозим 
аст. Кӯшиш кунед, ки аз хӯрда-
ниҳои зарарнок парҳез намуда, 
бештар меваю сабзавот хӯред. 
Ғалладонагиҳо низ аз сафедаҳо 
бой буда, бисёр фоиданоканд. 
Дар айёми сармо бештар моҳӣ 
истеъмол кардан лозим аст, 
зеро моҳӣ дорои омега-3 ме-
бошад, ки як ҷузъи муфид ба-
рои коҳиш додани мигрен ба 
шумор меравад.  

5. Истеъмоли кофеинро маҳ-
дуд намоед!

Аксарият бар он назаранд, 
ки истеъмоли маҳсулоти аз ко-
феин бой метавонад дар пеш-
гирии мигрен кумак расонад, 

вале он на ҳамеша ва на бар 
нафъи ҳама аст. Дар баъзе 
одамон кофиен баръакс, бо-
иси авҷ гирифтани беморӣ 
мегардад, бинобар ин, кӯшиш 
кунед, ки маҳсулоти дорои 
кофеинро ба миқдори маҳдуд 
истеъмол намоед. 

6. Машқҳои ҷисмониро фа-
ромӯш накунед! 

Машқҳои ҷисмонӣ як воси-
таи пурқувват дар пешгирии 
мигрен мебошанд. Барои пеш-
гирии ин беморӣ мутахасси-
сон дар як ҳафта ҳадди ақал 
150 дақиқа машқҳои муътади-
ли аэробикӣ, аз қабили пиёда 
рафтан, велосипедронӣ ва ё 
шиновариро тавсия додаанд. 

7. Ба тарзи нишасти худ 
диққат диҳед! 

Аксари одамон ҳангоми 
кор дар паси миз ё шабакаҳои 
иҷтимоӣ ба тарзи нишасти худ 
тамоман диққат намедиҳанд. 
Дар натиҷа бар асари нодуруст 
нишастан мушакҳо ба ташан-
нуҷ гирифтор гашта, ин боиси 
авҷгирии дарди сар мешавад. 
Барои пешгирии мигрен шу-
моро лозим аст, ки дар фазои 
кории худ дуруст ва бароҳат 
шинед. Дар ҳар ду-се соат ба 
худ каме танаффус эълон на-
моед, то ки бар асари асабони-
яти зиёд саратон ба дард наояд.  

8. Ба назди духтур равед, 
агар...

Шахсоне, ки мигрен доранд 
ва дар фаслҳои тирамоҳу зи-
мистон бештар аз дарди ша-
диди сар азият мекашанд, бояд 
ҳамеша зери назорати духтур 
қарор дошта бошанд. Агар 
новобаста ба риоя намудани 
тадбирҳои дар боло зикршуда 
дарди сар ҳамоно шуморо ази-
ят медода бошад, ҳатман ба та-
бибон муроҷиат намоед. Дух-
тур метавонад дору ё машқеро 
ба шумо тавсия диҳад, ки ба 
хусусиятҳои ҷисматон ва реҷаи 
ҳаррӯзаи шумо мувофиқ аст.  

12 КАНЗИ ШИФО

Аввали ҳафта дучори 
мушкилоти молиявӣ ме-
гардед. Агар мошин дошта 
бошед, он таъмирталаб ме-
гардад ё таҷҳизоти техни-
кии хонаатон корношоям 
мегардад. Аз миёнаи ҳафта 

сар карда, мушкилиҳои сарзадаро рафъ карда-
натон осонтар мегардад. 

Аввали ҳафта дучори моне-
аҳои зиёде мешавед. Ба ҳар ко-
ре, ки даст мезанед, нобарорӣ 
сар мезанад. Вақте расидааст, 
ки аз пайи ба даст овардани 
маблағи бештар ва беҳтар со-
хтани зиндагонии худ шавед. 
Барои шифоёбӣ вақту маблағи 

зиёде сарф мекунед.

Аввали ҳафта тавассути 
сомонаҳои иҷтимоӣ бо ка-
се шинос шуданатон лозим 
нест. Аввали ҳафта дар бо-
раи зиндагии шахсии худ ба 
касе чизе нагӯед. Дар акси 
ҳол маълумотро бар зидди 

шумо истифода бурда, обрӯву нуфузатонро ба 
як тини зардак баробар мекунанд. 

Аввали ҳафта ташвишатон 
зиёд мегардад. Агар дӯстдо-
шта дошта бошед, зудтар аз 
пайи харидани туҳфа шавед. 
Харидҳое, ки рӯзи душанбе ё 
сешанбе анҷом дода шудаанд, 
чандон бобарор намешаванд. 

Миёнаи ҳафта миёни шумову дӯстдоштаатон 
нофаҳмӣ сар мезанад.

Барои ақрабҳо масъа-
лаҳои нигоҳ доштани об-
рӯ ва эътибор пеш меояд. 
Ба вазъияти душвор дучор 
шуда, танҳо бо шарофати 
донишу малака аз он берун 
омада метавонед. Ҳафта ба-
рои ободонии хонаву дар ва 

ҳаёти оилавӣ созгор аст. 

Аввали ҳафта бо яке аз 
шиносҳоятон муносибат бад 
мегардад. Эҳтимол шумо ово-
заҳо ё ғайбатеро дар мавриди 
наздиконатон шунида, сахт 
меранҷед. Кӯшиш кунед, ки ба 
ғайбату иғвогариҳо дода наша-
вед, он гоҳ ба чунин ҳолатҳои 

нохуш дучор намегардед. 

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Аввали ҳафта ба шабниши-
ниву маҳфилҳо рафтан тавсия 
дода намешавад. Муносибат бо 
дӯстон, махсусан бо занон ме-
тавонад дар натиҷаи муноқи-
шаҳои ногаҳонӣ бад шавад. Ай-
ни замон ба шумо лозим меояд, 

ки ба баъзе нақшаҳои худ ислоҳот ворид кунед. 

Аввали ҳафта бо ҳамсафа-
ри ҳаётӣ ё шарики тиҷоратӣ 
забон ёфтанатон душвор ме-
гардад. Барои бастани шарт-
номаву ақди никоҳ ҳафтаи 
мусоид нест. Миёнаи ҳафта 
барои муҳокимаи ҳар гуна 

масъалаҳои баҳснок фурсати муносиб аст. 

Оғози ҳафта ба шумо тав-
сия дода мешавад, ки ба са-
ломатии худ таваҷҷуҳи хоса 
зоҳир намоед. Дар ин давра 
эҳтимоли шамолхӯрӣ ва ги-
рифторшавӣ ба бемориҳои 
вирусӣ меафзояд, хусусан 
агар шумо дар сафар бошед. 

Ҳафтаи хубест барои харидани ҳайвонот.

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Аввали ҳафта барои ба 
эътидол овардани муноси-
батҳои ошиқона мусоид аст. 
Нафарони муҷаррад метаво-
нанд бо намояндагони ҷин-
си муқобил ҳангоми сафару 
саёҳатҳо ё дар чорабиниҳои 

идона шинос шаванд. Инчунин вақти хубест 
барои баргузории маъракаҳои тӯёна. 

Ибтидои ҳафта дар му-
носибатҳои ошиқона ва 
заношавҳарӣ нофаҳмиву 
низоъ дар назар аст. Хусусан 
ҳамсароне, ки бо волидона-
шон зиндагӣ мекунанд, ду-
чори муноқиша мегарданд. 
Охири ҳафта вазъият рӯ ба 

беҳбудӣ меорад.

Аввали ҳафта нисбати сало-
матии худ беэътиноӣ накунед, 
дар ин вақт ҷисм метавонад 
заиф шавад. Мувофиқи вазъи 
ҳаво либос пӯшед, ба гармоху-
нукшавӣ роҳ надода, чораҳои 
пешгирикунандаи бемориҳоро 
андешед. Дар ҷои кор то бе-

вақтӣ нашинед, нерӯи худро сарфа кунед. 

Саратон
22.06 - 23.07

Асад
23.07 - 22.08

Сунбула
23.08 - 22.09

МИГРЕН
9 роҳи пешгирӣ дар зимистон

Фасли зимистон ҳам фаро расид. Бо сабаби тағйирёбии 
вазъи боду ҳаво ва пастшавии ҳарорат шахсоне, ки ба ми-
грен гирифторанд, дар ин айём бештар аз дарди сар азият 
мекашанд. Нишонаҳои асосии ин беморӣ дилбеҳузурӣ, ҳас-
сосият ба рӯшноию садо ва дарди ҷонкоҳи сар аст.  Имрӯз 
мо ба шумо дар бораи роҳҳои пешгирии ин беморӣ ва паст 
кардани шиддати дардҳои мигрении сар маълумот медиҳем.

ЧАРО МИГРЕН ДАР ЗИМИСТОН АВҶ МЕГИРАД? 

Мигрен як намуди дарди сар мебошад, ки дар натиҷаи 
тағирёбии ҳарорат, фишори атмосферӣ ва гармии хона дар 
моҳҳои нисбатан сардтари сол бештар авҷ мегирад. 

Стресс ва асабонияти зиёд низ метавонад боиси шиддат 
гирифтани сардарди мигренӣ бигардад. 

Омили дигари беморӣ коҳиши таъсири нурҳои офтоб ба 
сатҳи серотонин аст. 

3 ДЕКАБР
Михаил Лобанов (1950), 75-солагии 

зодрўзи варзишгар, ќањрамони љањон 
оид ба ќаиќронї.

Гадобой Собиров (1935-1976), 90-со-
лагии зодрўзи доктори илмњои физика 
ва математика.

 4 ДЕКАБР
Рањмат Ѓафуров (1930), 95-солагии 

зодрўзи олими соњаи тиб.
Гулсара Ќодирова (1955), 70-солагии 

зодрўзи њунарманди театр, Њунарпешаи 
халќии Тољикистон.

Светлана Пирова (1955), 70-солагии 
зодрўзи олими соњаи педагогика.

 5 ДЕКАБР
Холмурод Буйдоќов (1930-2012), 

95-солагии зодрўзи доктори илми пе-
дагогї, профессор.

Наталия Виноградова (1945), 80-со-
лагии зодрўзи муаррих.

Боналї Ќамбаров (1935-2003), 90-со-
лагии зодрўзи журналист.

Саодатхоља Солењзода (1950), 75-со-
лагии зодрўзи нависанда.

Обид Умаров (1935-2006), 90-солагии 
зодрўзи журналист.

Муњаммадалї Шамс (1950), 75-сола-
гии зодрўзи шоир.

Александр Шишов (1860-1936), 
165-солагии зодрўзи муаррихи рус, му-
аллифи китоби “Тољикон”.

 6 ДЕКАБР
Соњибназар Ѓоибназаров (1940-2004), 

85-солагии зодрўзи  фарњангшинос.
Довудшо Наврузшоев (1955), 70-со-

лагии зодрўзи доктори илми биологї, 
профессор.

Самад Њомидов (1935), 90-солагии 
зодрўзи олими соњаи тиб.

Зуфархон Љавњарї (1860-1945), 
165-солагии зодрўзи шоир.

7 ДЕКАБР
Сайдулло Амин (1940-2019), 85-сола-

гии зодрўзи шоир.
Зиновий Баркаган (1925-2006), 

100-солагии зодрўзи доктори илми тиб, 
профессор.

Сабоњат Бурихонова (1920-1996), 
105-солагии зодрўзи олими соњаи тиб.

Зулфия Њасанова (1935), 90-солагии 
зодрўзи адабиётшинос.

 8 ДЕКАБР
Љўрабой Раљабов (1950), 75-солагии 

зодрўзи китобшинос.
Муњаммадљон Юсуфї (1935-2016), 

90-солагии зодрўзи журналист, Корман-
ди шоистаи Тољикистон.

Лев Этенген (1930-2012), 95-солагии 
зодрўзи доктори илми тиб, профессор, 
дорандаи Љоизаи давлатии ба номи 
Ибни Сино.

 9 ДЕКАБР
Артур Мулкиљонян (1945), 80-солагии 

зодрўзи забоншинос.
Усмон Њасанов (1930), 95-солагии 

зодрўзи арбоби давлатї.

 10 ДЕКАБР
Олег Куршеитов (1945), 80-солагии 

зодрўзи меъмор, дорандаи Љоизаи дав-
латии ба номи Рўдакї.

Маъдалї Майсупов (1950), 75-сола-
гии зодрўзи олими соњаи биология.

Манзар Мунаваров (1940), 85-сола-
гии зодрўзи муаррих. 

МАВЛУДНОМА

Шахсиятњои таърихї, олимони 
варзида,  ходимони давлативу 

љамъиятї мавлуд доранд?  
ПЕШОПЕШ МОРО 

ОГОЊ КУНЕД!

Тел: 221-00-84

Аз идора

Намедонам, шояд бори 
ҳазорум бошад ва ё зиёдтар, 
чанд сари сол аст, ки дар 
майнаи ман фикрҳо доири 
ҳамин масоил беист чарх 
мезананд. Ҳарчанд кӯшиши 
зиёд ба харҷ медиҳам, ки он-
ро аз сарам бадар намоям, 
лекин муҳит намегузорад, 
ки ин амалро иҷро намоям.

Дар дуроҳаи фикру ха-
ёлҳои бесарунӯг ва ба хотири 
он, ки на ҳама бандаро ба он 
тарзе, ки мехоҳам, қабул на-
мудаву ба дарки дурусти су-
ханони ман мерасанд, анде-
шаҳоямро дар хазинаи зеҳну 
қолабҳои ношикастаи та-
саввурам маҳфуз медоштам. 
Вале чун дида истодаам, ки 
тафаккури мардум дар сари 
андешаи ба мисоли чормағ-
зи пуч  бемаъниву холӣ аз 
маънавиёти одии инсонист, 
косаи сабрам лабрез гашт.

Ман роҳ мекушоям 
то бар дили шумоён,

Бо дафтару китоби 
дарди ҳазорсола.

Халқи тоҷик аз қадиму-
лайём дастурхондору маъ-
ракаорову меҳмондӯст буду 
ҳаст. Каси аз дар дарома-
даро бо хушнудиву қалбе 
саршор аз лутфу меҳрубонӣ 
қабул менамояду беҳтарину 
лазизтарин хӯришҳоро наз-
ди атои худованд мегузорад. 
Дирӯз дар маъракае ду-се 
нафар занонро барои са-
фари дар пеш истодаи ҳаҷи 
Умра табрик мекарданд. Дар 
ҳайрат афтодам. То ҷое, ки 
медонистам, ду нафарашон 
аниқ аллакай рафта омада 
буданду духтарони якеашон 
бо қарз иморат сохту дигаре 
духтарашро шавҳар дод. Та-
кроран азми сафар намудан 
чӣ маънӣ дошта бошад, дар 
ақли солим ҷо намегирад. 
Бар замми он, боз чанд за-
нони дар сари дастархон бу-
да таассуф хӯрданд, ки айни 
замон имкон надоранд ба 
зиёрати хоки муқаддас би-
раванд, чун чанд масоили 
ҳалношуда дар пеш аст.

Дар дини мубини ислом 
аз панҷ рукни мусулмонӣ 
яке аз онҳо ба ҷо овардани 
тавофи хонаи Худост, вале 
бадбахтона, имрӯзҳо бархе 
аз мардум ин суннатро рӯи-
рост ба рақобату худнамоиш-
диҳӣ ва тақлиди кӯр-кӯрона 
табдил додаанд. Гарчанде 
фоизи зиёди эшон шароити 

пурраи моддӣ барои пардохт 
намудани маблағи сафар на-
доранд, вале заҳмат ба харҷ 
медиҳанд, ки “обрӯ аз даст 
наравад”. Роҳу василаи дар 
байни мардум мӯдшудаву тез 
ҳалшаванда гирифтани қарз 
аз бонкҳо аст, ки пайвандону 
наздикони сафаркунанда со-
лиёни зиёд аз пайи кандани 
он мешаванд. 

Рӯз то рӯз тааҷҷубам зиёд 
мегардад, ба суолҳоям по-
сух меҷӯям, вале... Мафҳуми 
одамӣ аз одобу донишу ақлу 
маданият сохта шудааст, ва-
ле чаро мо кӯри худу бинои 
дигаронем??? 

Порсоён адаби ринд
 надоранд нигоҳ,

Дидаам бештари
 мардуми нодон густох, 

- мефармояд ҳазрати Ка-
мол.

Пеш аз он, ки ба зиёрати 
хоки муқаддас мушарраф 
гардем, бояд аз шароити 
моддии наздикону ёру дӯ-
стон хотирҷамъ бошем, то 
онҳо муҳтоҷи буридаи нон 
набошанд. Дар ҳаёт ақаллан 
ягон кори савоб намоем, ки 
ояндагон моро ба накӯӣ ба 
забон оранду як каф дуо аз 
Қуръони маҷид ба арвоҳа-
мон фиристанд...

Солҳои баъди ҷанги 
шаҳрвандӣ дар яке аз рустои 
ноҳияи Ваҳдат бар асари 
чароғхомӯшкуниҳо транс-
форматори аҳли деҳ месӯ-
зад. Баҳри чароғон гаштани 
хонаводаи мардум оҷилан 
онро иваз намудан рост ме-
омад, вале барои ин маблағи 
калон лозим буд. Аз ин ҳол 
огоҳ гардида, тағоям Асадул-
ло, ки солҳои дароз бо мақ-
сади тавофи Каъба маблағ 
ҷамъ менамуд, натавонист, 
ки ҳамдиёронаш аз бебарқӣ 
азоб бикашанд. Бинобар ҳа-
мин, тамоми пули дар даст 
доштаашро бароварда доду 
дар хонаҳо барқи умеду бо-
вариву саховатмандӣ чароғон 
гашт. Бадбахтона, зимистони 
соли 1993 тағои паҳлавонам 
ба орзуяш нарасида, сайри 
олами дигар намуд. Дар ма-
росими дафн митинг барпо 
гашта, корҳои хайри ӯро 
ёдоварӣ намуданд, аз ҷумла 
трансформатори навро ба хо-
тир оварданду маитро ҳамчун 
Ҳоҷӣ Асадулло ба хоки абад 
супориданд. То ба имрӯз ко-
ри хайри марди бузургдилро 

аҳли деҳ фаромӯш накарда-
аст. 

Дар шаҳри бостонии Ис-
таравшан истгоҳе бо номи 
“Очаи Норинисо” мавҷуд 
аст. (Худованд макони 
кампири Норинисоро дар  
мақоми баланд ҷой дода 
бошад). Ҳоли зори ҳамди-
ёронаш вақти интизории 
автобусҳо ва набудани ис-
тгоҳ раҳматии очаи Нори-
нисоро ба он водор сохт, ки 
маблағи пурраи кафанпули-
ашро баҳри пӯшидани мав-
зее, ки мардум битавонанд 
аз борону офтоби сӯзон дар 
амон бошанд, бипардозаду 
бад-ин васила номаш дар 
байни халқи ин сарзамин 
зинда бимонад.

Мисоли дигар. Ҳамши-
раи калони беморхонаи 
саратони шаҳри Хуҷанд 
солҳои тӯлонӣ аз дарди пой 
шикоят дошт. Рафта-рафта 
ин дард ӯро аз по ғалтонд. 
Шароити моддии хонаво-
дааш бисёр вазнин буд. Як 
саҳарӣ ба Худованди мутаол 
муноҷот намуда, гуфт:

- Худовандо, ризқи ма-
ро мефиристода бошӣ, аз 
ҷои ҳалолаш  бирасон, зеро 
ягона муттакову такягоҳам 
худат ҳастӣ!

Иттифоқан, ҳамон рӯз 
ҷавонмарде даҳ ҳазор дол-
лар маблағи ба нияти сафа-
ри Ҳаҷ ҷамъ намудаашро ба 
беморхона оварда, тақсим 
мекунад, ки дастгири кам-
бағалону муҳтоҷон гардаду 
беморон шифо ёбанд. Чун-
ки дарди ҷонкоҳи саратонро 
ба наздикӣ аз сари худ гуза-
рониду беморони муҳтоҷу 
чашмони маъсум, интизо-
рии пур аз умеду илтиҷоро 
бо чашми сар бидид.

Азизонам, биёед, ақаллан 
як маротиба оқилона қоил 
бишавем, ки фоизи зиёди 
мардуми мо камбизоатона 
рӯз мегузаронанду аробаи 
шалақи зиндагиро базӯр-
базӯр пеш мебаранд. Чаро 
чунин набошад, ки дасти 

ҳам бигирему ёрмандӣ на-
моем, зеро одамият ёрпур-
сиву ҳамнавоиву ҳамдилист, 
магар чунин нест? Дили 
нафареро, ятимакеро шод 
намудан, ба уфтодае ёрман-
дӣ кардан беҳтар аз ганҷҳои 
олам асту баробари тавофи 
хонаи Худо кардан аст. Тар-
зе, ки нависандаву рӯзнома-
нигори шинохта Нурмуҳам-
мад Исҳоқӣ мегӯяд:

Ман Макка намеравам,
 маро Макка дил аст,

Дарёб ҳамоне, ки фитода
 дар обу гил аст.

Медеҳ баҳои ҳаҷ ба он
 ҳамсоя,

Оне, ки дилаш зи 
рафтани ту хиҷил аст.

Ва ё худ, намешавад, ки 
дар мумфарш намудани 
роҳҳои кишварамон, обод 
кардани деҳаву манзилу 
маҳали зист, об овардану 
гузаронидани он ҳамдаст 
бошем? Мо ба умеди дав-
латдорон мешавем, вале 
сарчашмаи муҳиму асосии 
пешрафту ободӣ мардуми 
бонанги тоҷик бояд бошем. 
Набояд аз хотир барорем, ки 
замини авлодони тоҷвару 
тоҷдорамонро бояд мо ба-
рои пасовандагон бо сари 
баланду ғурури шикастно-
пазир ба мерос гузорем, зе-
ро ин амал ҳам қарз асту ҳам 
фарзи ногузири инсонист.

Сад масҷиду сад 
работ обод кунӣ,

Сад банда ба зар 
харида, озод кунӣ,

Сад сол ба рӯза бошиву 
шаб ба намоз,

Беҳ з-он набувад, 
ки як диле шод кунӣ.

Дилбар ВОҲИДОВА,
узви Иттифоқи 

рӯзноманигорони 
Ҷумҳурии Тоҷикистон, 

Аълочии матбуот ва 
фарҳанги Ҷумҳурии 

Тоҷикистон

ЉАВОРИ ОДАМИЯТ
ва мусобиқаи Ҳаҷ

Дирӯз дар маъракае ду-се нафар занонро барои 
сафари дар пеш истодаи ҳаҷи Умра табрик мекар-
данд. Дар ҳайрат афтодам. То ҷое, ки медонистам, 
ду нафарашон аниқ аллакай рафта омада буданду 
духтарони якеашон бо қарз иморат сохту дигаре дух-
тарашро шавҳар дод. Такроран азми сафар намудан 
чӣ маънӣ дошта бошад?



№ 49 (1662) 2025 
www.pressa.tj

	►Шиносноми тех-
никӣ ба номи Бобоев 
Махмадуло Зиёдулое-
вич, бо суроғаи ноҳи-
яи Рӯдакӣ, ҷамоати 
Сарикиштӣ, деҳоти 
Ҳазора, хонаи 1, аз 
сабаби гум шуданаш 
беэътибор дониста 
шавад.

	►Аттестати синфи 9, 
ШМА №0046436, ба 
номи Зарипов Умед 
Сайфулоевич, ки соли 
2003-2004 аз ҷониби 
МТМУ №50-и ноҳияи 
Сино дода шудааст, 
аз сабаби гум шуда-
наш беэътибор дони-
ста шавад. 

	►Шиносномаи тех-
никӣ ба номи Муродов 
Мурод Нуралиевич, 
бо суроғаи ш. Душан-
бе, ноҳияи Сино, кӯ-
чаи Н. Ганҷавӣ 363, ҳ. 
32, аз сабаби гум шу-
данаш беэътибор до-
ниста шавад. 

	►Аттестати синфи 
11, А№116071 ва 
шаҳодатномаи махсу-
си мусиқӣ ба номи 
Ёров Хуршед Назаро-
вич, ки санаи 
23.06.1989 аз ҷониби 
МИММСҶ ба номи М. 
Атоев дода шудааст, 
аз сабаби гум шудан 
беэътибор дониста 
шаванд. 

	►Иқтибоси КВ ДБММ 
ғайриманқул дар ш. 
Душанбе таҳти 
№650144698, аз са-
наи 15.07.2022, ба но-
ми Раҳматулоева 
Огул Мавлоновна, бо 
суроғаи ш. Душанбе, 
ноҳияи Сино, кӯчаи А. 
Ғуломов 39, ҳ. 55, аз 
сабаби гум шуданаш 
беэътибор дониста 
шавад. 

	►Шиносномаи тех-
никӣ аз санаи 
22.08.2022 ва иқтибо-
си КВДБММ ғайри-
манқул дар ш. Душан-
бе ба номи Шарипова 
Дилрабо Ҷумахонов-
на, бо суроғаи ш. Ду-
шанбе, ноҳияи Фир-
давсӣ, кӯчаи Н. Қара-
боев 54/2, ҳуҷраи 13, 
ошёнаи 5, аз сабаби 
гум шудан беэътибор 
дониста шаванд.

	►Аттестати синфи 
11, АБ№018368, ба 
номи Рахматова Фа-
рогат Равшановна, ки 
соли 1998 аз ҷониби 
МТМУ №9-и ш. Хуҷанд 
дода шудааст, аз са-
баби гум шуданаш бе-
эътибор дониста ша-
вад. 

	►Шиносномаи тех-
никии мағоза, бо су-
роғаи ш. Душанбе, 
ноҳияи Сино, кӯчаи Б. 
Ғафуров, хонаи 33, 
масоҳаташ 17.1м.м., 
ба номи Сафарова 
Зебунисо Садридди-
новна, аз сабаби гум 
шуданаш беэътибор 
дониста шавад. 

	►Ш а ҳ о д а т н о м а и 
бақайдгирӣ ва Иқти-
боси соҳибкори инфи-
родӣ тибқи Шаҳодат-
нома ба номи Ахмедо-
вТохир, РЯМ: 
0730069936, РМА: 
075065998, ки аз 
10.02.2013 аз тарафи 
Нозироти андоз дар 
шаҳри Турсунзода до-
да шудааст, бинобар 
сабаби гум шуданаш 
беэътибор дониста 
шавад.

	►Ш а ҳ о д а т н о м а и 
бақайдгирӣ ва Иқти-
боси хоҷагии деҳқо-
нии Хуршед, роҳба-
раш Соатов Хуршед, 
РЯМ: 0730053665, 
РМА: 075660209, ки аз 
01.11.2011 аз тарафи 
Нозироти андоз дар 
шаҳри Турсунзода до-
да шудааст, бинобар 
сабаби гум шуданаш 
беэътибор дониста 
шавад.

	►И ҷ о з а т н о м а и 
ВТт№0002011, рақами 
иҷозатнома 311, ки аз 
16.06.2025 ба ҶДММ 
"Клиникаи Дилу Ра-
гҳо" аз тарафи ВТҲИА 
ҶТ дода шудаст, аз са-
баби гум шуданаш бе-
эътибор дониста ша-
вад. 

	►Ш а ҳ о д а т н о м а , 
иқтибос ва РМА-и ҶД-
ММ "Клиникаи Дилу 
Рагҳо" №0309595, 
РЯМ: 0410046230, 
РМА: 040069141, са-
наи судур 14.02.2025, 
Нозироти андози 
ноҳияи Сино, аз саба-
би гум шуданаш беэъ-
тибор дониста шавад. 

	►Ш и н о с н о м а и 
ш а ҳ р в а н д ӣ , 
А01082150, ба номи 
Наимов Суҳробҷон 
Рустамхонович, ки са-
наи 23.10.2017 аз ҷо-
ниби ШВКД-1 ноҳияи 
Фирдавсӣ дода шуда-
аст, аз сабаби гум шу-
данаш беэътибор до-
ниста шавад. 

	►Дипломи ДТО 
№0170992, рақами 
№724, ба номи Фари-
заи Иброҳим, ки санаи 
19.07.2016 аз ҷониби 
Донишгоҳи давлатии 
тиббии Тоҷикистон ба 
номи Абӯалӣ ибни Си-
но дода шудааст, аз 
сабаби гум шуданаш 
беэътибор дониста 
шавад. 

	►Ш а ҳ о д а т н о м а и 
№0001499, рақами 
№1389, ба номи 
Иброҳимзода Фариза 
Иброҳим, ки санаи 
22.01.2019 аз ҷониби 
Донишгоҳи давлатии 
тиббии Тоҷикистон ба 
номи Абӯалӣ ибни Си-
но дода шудааст, аз 
сабаби гум шуданаш 
беэътибор дониста 
шавад. 

	►Ш а ҳ о д а т н о м а и 
бақайдгирӣ ва Иқти-
боси соҳибкори инфи-
родӣ тибқи Шаҳодат-
нома ба номи Тагаев 
Навруз, РЯМ: 
0730136312, РМА: 
195173582, ки аз 
20.07.2016 аз тарафи 
Нозироти андоз дар 
шаҳри Турсунзода до-
да шудааст, бинобар 
сабаби гум шуданаш 
беэътибор дониста 
шавад.

	►2-ҳуҷрагӣ, 52 м.м., 
қабати 3, бинои 5-ошё-
на, дар ФР, Тульская 
область, пос. Волово, 
2 500 000 руб. Тел.: 
+7920-111-21-95 (ват-
сап), 558-12-22-20

14 ЭЪЛОН

ЭЪТИБОР НАДОРАД

МЕФУРЎШАМ

ЉСП БОНКИ «АРВАНД» 
оид ба хариди туҳфаҳои солинавии кӯдакона

озмун эълон менамояд. 

Ҳуҷҷатҳои тендерӣ ва дигар тафсилотро метавонед аз 
Саридораи Бонк, воқеъ дар суроғаи ш. Хуҷанд, хиёбони 
И. Сомонӣ 1А дастрас намоед. 

Телефон барои тамос: 92 777 35 02 
Муҳлати ниҳоии супоридани ҳуҷҷатҳо барои тендер: 

08.12.2025

ХАБАРЊОИ ТОЉИКИСТОН
ВА ЉАЊОН

ТАЪЗИЯ
Аҳли эҷоди ҳафтаномаи “Тоҷикистон” ба ҳамкасби худ 

Саидмухтор Боқизода бинобар даргузашти

МОДАРАШОН
изҳори ҳамдардӣ мекунанд.

Моҳи ноябри соли ҷорӣ дар 
шаҳри Самарқанд боз як мулоқоти 
муҳими байналмилалӣ баргузор 
гардид. Муҳим он аст, ки Конфронси 
генералии ЮНЕСКО пас аз 40 сол 
бори аввал берун аз пойтахти Фа-
ронса - Париж маҳз дар Самарқанд 
доир шуд.

Хушбахтона, шаҳри Самарқанд 
мизбони 43-юмин ҷаласаи Конфрон-
си генералии ЮНЕСКО гардид.

Дар ин чорабинии байналмилалӣ 
зиёда аз 2800 намоянда аз 190 кишва-
ри узв ва як қатор созмонҳои байнал-
милалӣ, аз ҷумла тақрибан 70 шахси-
яти сатҳи баланд ширкат варзиданд.

Дилфуза Ваҳҳобова,
муаллимаи мактаби миёнаи 

№136-и шаҳри Ургути Ҷумҳурии 
Ўзбекистон

САМАРЌАНД МИЗБОНИ 
КОНФРОНСИ МУЊИМ

РЕЗААХБОР

Аз 6 то 7-уми декбар дар 
шањри Токиои Љопон мусо-
биќаи навбатии сайри љањонии 
људо - PARK24 Group presents 
Tokyo Grand Slam 2025 баргузор 
мешавад. Тољикистонро дар ин 
мусобиќа 6 пањлавон намоянда-
гї мекунанд. Инњо Обид Љебов 
бо Мусаниф Миробов дар вазни 
то 66 кг, Сомон Мањмадбеков бо 
Бењрўз Хољазода дар вазни то 81 
кг, Мизробшо Лоиќов дар вазни 
то 90 кг ва Муњсин Малаев дар 
вазни то 100 кг њастанд.

***
16 дастаи Љоми футболи 

Осиё-2026 миёни наврасони то 
17-сола, ки дар Арабистони Са-
удї баргузор мешавад, маълум 
шуданд. Ин мусобиќа мисли 
Љоми љањон U-17 бо низоми нав 
то соли 2029 њамасола баргузор 
мешавад. Наврасони Тољики-
стон бо шарофати натиљаи охир 
ва роњхат ба Љоми љањон бидуни 
иштирок дар бозињои интихобї 
ба ин мусобиќа роњ ёфтанд. Бар-
гузории бозињо аз 7 то 24-уми 
майи соли 2026 ба наќша гириф-
та шудааст.

***
Муњаммад Яъќубови 30-со-

ла аз Тољикистон (23-1-1) Дар 
Иёлоти Муттањида барои ун-
вони чемпиони WBC Super 
Featherweight бар зидди Кри-
стиан Круз Чакони мексикої 
(24-7-2) раќобат кард, ки ин 
мубориза бо натиљаи мусовї ба 
анљом расид.  Пас аз дањ раунд, 
доварон яке ба Яъќубов бо њи-
соби 96-94, дигаре ба Чакон бо 
њисоби 97-93 ва сеюмї бо њи-
соби 95-95 мусовї бањо доданд. 
Дар натиља, унвони WBC Super 
Featherweight бесоњиб монд.

***
Сармураббии клуби футболи 

«Хуљанд»-и Хуљанд Александр 
Крестинин дастаро тарк кард. 
Шартномаи мураббии рус бо 
клуб 30-юми ноябр ба охир 
расид. Њељ яке аз тарафњо онро 
тамдид накарданд. Мураббии 
нав њанўз таъйин нашудааст. 
Айни замон «Хуљанд» дар Чем-
пионати Тољикистон дар љойи 
5-ум ќарор дорад.

Дар шањри Абу-Забии 
Амороти Араб мусобиќаи 
Abu Dhabi Grand Slam 2025 
ба анљом расид, ки пањлаво-
нони Тољикистон тавонистанд 
њамагї як нишони нуќра ва 
як нишони биринљї ба даст 
оранд. 

8 намояндаи Тољикистон дар 
ин мусобиќа ширкат варзиданд 
ва танњо Муњиддин Асадулло-
ев дар вазни то 73 кг нишони 
нуќра ва Сунатулло Мўсоев дар 
вазни 81 кг медали биринљї ги-
рифтанд. Муњиддин Асадулло-
ев (-73 кг) дар даври аввал озод 
буда, дар даври дуюм бар Лин 
Гаоњуии чинї зафар ёфт. Ў дар 
даври сеюм њангома кард ва 
ќањрамони Бозињои олимпї 

Њидоят Њайдарови озарбойљо-
ниро, ки ду мароиба чемпио-
ни љањон шудааст, шикаст дод. 
Дар марњилаи чањорякнињої 
Асадуллоев бар намояндаи Ру-

миния Дзитак Иоан, дар ним-
нињої бар Даниел Гаргнин аз 
Бразилия ѓолиб омад. Дар фи-
нал Асадуллоев аз Нилс Стамп 
аз Швейтсария шикаст хўрд.

Сунатулло Мўсоев (-81 кг) 
дар даври аввал озод буда, дар 
даври дуюм бар Тоз Бенедек аз 
Маљористон ва дар даври сеюм 
бо Њољимурод Умаров аз Амо-
роти Араб пирўз шуд. Мўсоев 
дар нимнињої аз Абдул-Карим 
Тасуев аз Русия маѓлуб шуд. Ў 
дар мубориза барои медали 
биринљї Њољидовуд Њасано-
вро (Бањрайн) шикаст дод ва 
аввалин нишони худро ба даст 
овард.

Намояндагони дигари Тољи-
кистон Абўбакр Шеров (73 кг), 
Бењрўзи Хољазода (81 кг), Абду-
лањад Маљидов, Муњаммадљон 
Абдуљалилзода (њарду 90 кг), 
Сомонї Кишваров, Љањонгир 
Маљидов (њарду -100 кг) ната-
вонистанд муваффаќ шаванд.

Аз 2-юми декабр дар шањри 
Дубайи Амороти Араб Чемпио-
нати љањонии бокс шуруъ шуда, 
дар он муштзанњои Тољикистон 
низ ширкат доранд.

Тољикистонро дар ин мусо-
биќа Мењрон Шафиев (48 кг), 
Мењрољ Суфиљонов (51 кг), 
Анўшервон Фозилов (54 кг), Ху-
сравхон Рањимов (57 кг), Акмал 
Убайдов (60 кг), Руслан Ѓафу-
ров (63,5 кг), Шамшер Саидов 
(67 кг), Довуд Мањкамов (71 кг), 
Шањобљон Шукуров (75 кг), Не-
крўз Салимов (80 кг), Парвиз Ка-
римов (86 кг), Наврўз Љафоев (92 
кг) ва Муњаммад Аброриддинов 
(+92 кг) муаррифї мекунанд. 

Њайати бокси Тољикистонро 
мураббињо Саидхоља Мамуров, 
Алї Бобољонов, Парвиз Ањма-
дов, Хуршед Љўраев ва довар 
Акмалљон Абдуллоев роњнамої 
мекунанд.

Чемпионати 23-юми љањо-

нии бокс миёни мардон дар 
соли 2025 аз 2 то 13-уми декабр 
баргузор мешавад. Дар мусобиќа 
бењтарин муштзанњои беш аз 120 
кишвари дунё ширкат доранд. 
Муштзанњо барои нишонњо дар 
13 категорияи вазн, ки аз љони-

би Шурои мудирони IBA (собиќ 
AIBA) дар моњи июли соли 2021 
тасдиќ шудаанд, раќобат хоњанд 
кард. Њазинаи мусобиќа 8,32 
миллион доллар таъйин шуда-
аст. Ѓолибон дар њар вазн 300 ња-
зор доллар мегиранд, барои љойи 
дуюм 150 њазор доллар, љойи 
сеюм 75 њазор доллар, барои 
љойи 5-ум 10 њазор доллар тас-
диќ шудааст. Аз ин маблаѓ 50% 
ба муштзанњо, 25% ба мураббї 
ва 25% ба Федератсияи бокси 
кишвари ѓолиб дода мешавад. 
Ин бузургтарин чемпионат дар 
таърихи бокс хоњад шуд.

28-уми ноябр дар Феде-
ратсияи футболи Тољикистон 
љаласаи шурои мураббиён 
баргузор гардид, ки дар он 
сармураббиёни дастањои 
миллии Тољикистон дар бо-
раи кори худ дар соли сипа-
ригардида њисобот доданд.

Дар љаласа њисоботи му-
раббиёни тимњои миллии 
гуногун шунида шуд. Сарму-
раббии дастаи мунтахаби то 

17-солаи Тољикистон Марко 
Раљинї дар бораи омодагии 

даста ба Љоми љањон-2025 му-
фассал суханронї ва сабабњои 
баромади номуваффаќро дар 
мусобиќаи Ќатар тањлил кард. 
Сипас, сармураббии дастаи 
мунтахаби футзал Пайрав 
Воњидов њисоботи фаъолия-
ти худро ироа намуда, наќшаи 
омодагиро ба ќисми нињоии 
Љоми Осиё-2026, ки дар Ин-
донезия баргузор мешавад, 

муайян кард.
Сармураббии дастаи навра-

сони то 16-солаи Тољикистон 
Далер Каёсов натиљаи бо-
зињои дўстонаи охирро шарњ 
дода, дар бораи омодагии 
даста ба ќисми нињоии Љоми 
Осиё-2026, ки моњи май дар 
Арабистони Саудї баргузор 
мешавад, сухан гуфт.

Собиќ бозигари клуби футбо-
ли «Помир»-и Душанбе ва мура-
ббии маъруф Муњсин Муњамма-
диев дубора дар шуъбаи эњёи 
бемористон бистарї шудааст.

 Дар ин бора њамсараш Моњи-
ра Муњаммадиева хабар дода, 
ба ТАСС гуфтааст, ки Муњсин 
Муњаммадиев пас аз якбора бад 
шудани саломатиаш ба шуъбаи 
эњё интиќол дода шуд. Ба гуфтаи 
ў, Муњаммадиеви 59-сола 15-уми 
ноябр дар шуъбаи эњё бистарї 
шудааст ва то њол дар он љо мемо-

над. Њолати ў вазнин арзёбї ме-
шавад. Аввали тобистони имсол 
Федератсияи футболи Тољики-
стон хабар дод, ки Муњаммадиев 
чанд сактаи маѓзї гирифтааст ва 
дар як клиникаи Маскав табобат 
мегирад. Баъдтар њоли ў хуб ва аз 
бемористон рухсат шуд.

Муњсин Муњаммадиев 21-уми 
октябри соли 1966 дар Душанбе 
таваллуд шудааст ва фаъолияти 
касбии худро бо клуби маъруфи 
"Помир" оѓоз кардааст. Пас аз 

фурўпошии ИЉШС, ў дар як ќа-
тор клубњои Русия, аз љумла "Ло-
комотив"-и Маскав ва Нижний 
Новгород, "Спартак"-и Маскав 
ва "Торпедо"-и Маскав, "Шин-
ник"-и Ярославл бозї кардааст. 
Ў инчунин дар "Анкарагуљу"-и 
Туркия ва дар Австрия дар њайа-
ти «Аустрия» бозї кардааст. Пас 
аз анљоми фаъолияти бозигарї, 
Муњаммадиев њамчун мураббї дар 
дастањои "Витяз Подолск", дастаи 
мунтахаби Тољикистон, "Ордаба-

си Ќазоќистон" ва "Истиќлол"-и 
Душанбе кор кардааст.

БОКС

ФФТ

ЉУДО

ФУТБОЛ

МУРАББИЁНИ ДАСТАЊОИ 
МУНТАХАБ ЊИСОБОТ ДОДАНД

МУЊСИН МУЊАММАДИЕВ ДУБОРА БА 
ШУЪБАИ ЭЊЁ ИНТИЌОЛ ДОДА ШУД

ШИРКАТИ МУШТЗАНЊОИ ТОЉИК ДАР 
ЧЕМПИОНАТИ ЉАЊОН ДАР ДУБАЙ 

ЯК НУЌРА ВА ЯК БИРИНЉИИ ПАЊЛАВОНОНИ
 ТОЉИКИСТОН АЗ ABU DHABI GRAND SLAM 2025

Сканворд

ПУЛ ВА НЕРӮ

Зане сабаби бемадориву худро бад ҳис карданашро аниқ 
карданӣ шуда, аз ташхиси УЗИ, МРТ, кардиограмма, рент-
ген гузашта, ҳамзамон хун месупорад ва як қатор ташхисҳои 
дигарро низ гузашта, ба назди табиби худ рафта, мегӯяд:

- Духтурҷон, ана натиҷаи ташхису таҳлилҳоям. Шумо 
сабабро дар чӣ мебинед?

Духтур дар ҷавоб:
- Ростӣ, ман танҳо ҳаминро мебинам, ки шумо пул до-

реду нерӯ!

 ТЕЛЕФОН

Зани зебое дар тарабхона дар танҳоӣ хӯрок мехӯрад. Мар-
де дурудароз ба ӯ нигариста, баъдан наздаш меояду мегӯяд:

- Бонуи зебо, Худованд ба шумо ҳама чизро додааст, ба 
ҷуз як чиз!

Зан ҳайрон шуда мегӯяд:
- Чӣ надодааст?
Мард дар ҷавоб:
- Рақами телефони маро!

 НУРОФЕН

Зан ба духтур занг мезанад:
- Духтурҷон, шавҳарам нофаҳмида, «Нурофен» хўрдааст, 

чӣ кор кунам?
- Дар хона проблема доред?,- мепурсад духтур.
- Албатта. Кўдакон либоси зимистона надоранд, аз мак-

таб ҳам қарздорем, яхдон низ холӣ…
- Шуд, фаҳмо. Расо 45 дақиқа дар ҳамин бора гап занед, 

сари шавҳаратон, ки ба дард даромад, таблетка ҳайф на-
мешавад.

ВАЗИФАИ ХОНАГӢ

Муаллим аз талаба мепурсад:
- Иброҳим, росташро гӯй, вазифаи хонагиатро кӣ иҷро 

кард?
Иброҳим дар ҷавоб:
- Росташро гӯям, Лола Азимовна, худам ҳам намедонам, 

ман хоб будам.

 ИСЛОҲ 

Модар аз писараш мепурсад:
- Алишер, ту баҳои 2-и гирифтаатро аз фанни математика 

кай ислоҳ мекунӣ.
Алишер дар ҷавоб:
- Намедонам оча, муаллима журнали синфро пайваста 

бо худ мегардонад.

БӮСА 

Ҷавоне ба дӯстдоштааш мегӯяд:
- Зебо, биё бозии рустшавакон мекунем. Ман туро 

меҷӯям, агар ёфтам, як бӯса мекунам.
Зебо мегӯяд:
- Ман розӣ. Агар маро наёфтӣ, ман дар пушти ҳо ана 

ҳамон арча пинҳон мешавам.
 Тањияи Н. РАЉАБОВА

ФАЛОКАТ

Аз Афандӣ мепурсанд:
- Ҳодиса аз фалокат чӣ фарқ 

дорад?
Афандӣ ҷавоб мегӯяд:
- Вақте бо хушдоманат назди 

дарё меравӣ ва ногаҳон ӯ ба об 
меафтад, ин ҳодиса аст. Агар но-
хост ӯ наҷот ёбад ё нафаре пайдо 
шавад, ки ӯро наҷот диҳад, ана 
ин фалокат аст.

БЕМОРӢ

Бемор ба назди духтур омада, 
гуфт:

- Духтур, ба ман ёрӣ диҳед! 
Ҳар рӯз фикру хаёлам фақат дар 
“Фейсбук”. Шаб ҳам, рӯз ҳам 
дар гурӯҳ. Чӣ кор кунам, чӣ мас-
лиҳат медиҳед?

Духтур гуфт:
- Бемории шумо бисёр ҳам 

ҷиддӣ аст. Рафтем, бо шумо дар 
мессенҷер гап мезанем.

ФАРОМӮШХОТИРӢ

Писар аз модараш мепурсад:
- Оча, барои чӣ занҳо ба 

шавҳар мебароянд?
Модар мегӯяд:
- Аз беақлӣ.
Писар боз мепурсад:

- Чаро аз шавҳар ҷудо меша-
ванд?

Модар:
- Аз бесабрӣ.
Писар боз мепурсад:
- Чаро боз дубора ба шавҳар 

мебароянд?
- Аз фаромӯшхотирӣ.

ФАРИШТА

Аз зане мепурсанд:
- Сабаби аз шавҳаратон ҷудо 

шудани шумо дар чӣ аст?
Зан мегӯяд:
- Мо аз нигоҳи динӣ ба ҳам 

мувофиқ набудем.
Боз мепурсанд:
- Чӣ хел?
Зан мегӯяд:
- Шавҳарам фаҳмидан наме-

хост, ки ман фаришта ҳастам.

САМОЛЁТ

Аз марди сигоркаше мепур-
санд:

- Чанд сол аст, ки сигор ме-
кашед?

Мард мегӯяд:
- 30 сол шуд.
Боз мегӯянд:
- Дар ин солҳо пули як само-

лётро ҷамъ мекардед!
Мард дар ҷавоб:

- Шумо сигор мекашед?
- Не...
Мард мегӯяд:
- Ин тавр бошад, самолётатон 

дар куҷост?

СУРУДХОНӢ

Модар ҳангоми хобонидани 
писарчааш суруд мехонад. Баъ-
ди 10 дақиқа писарак мегӯяд:

- Оча, ман хоб дорам.
Модар мегӯяд:
- Хоб рав, охир!
Писарак дар ҷавоб:
- Ту сурудхониятро бас кун, 

ки ман хоб равам!

ЧАТР

Ҷавоне аз қафои духтар дави-
да, мегӯяд:

- Духтарак, як дам истед...
Духтар ҳайрон шуда:
- Ҳа, худаш чӣ гап?
Ҷавон мегӯяд:
- Духтари зебо, шумо дар 

автобус чатратонро фаромӯш 
накардед?

Духтар мегӯяд:
- Ой, фаромӯш кардам!
Ҷавон мегӯяд:
- Ин тавр бошад, аз қафои 

автобус давед, ҳоло дур нараф-
тааст.


